
ዓርብ 83ኛ ዓመት ቁጥር 158  የካቲት 8  ቀን  2016   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

 «አፍሪካ የቴክኖሎጂ ሽግግር ... ወደ ገጽ 4  

«ዓድዋ በዓለም ... ወደ ገጽ 4 ዞሯል

«የአፍሪካን ሁለንተናዊ  ... ወደ ገጽ 4 ዞሯል ፎ

የተርክዬ ባለሀብቶች 
በኢትዮጵያ ከሁለት 
ቢሊዮን ዶላር በላይ 

ኢንቨስትመንት እያካሄዱ 

አዲሱ ገረመው 

አዲስ አበባ፡-  የዓድዋ ድል በዓለም ዙሪያ የሚገኙ 
አፍሪካውያንን ቀጣይነት ባለው መልኩ አንድ በማድረግ 
በኩል ትልቁን ድርሻ መውሰዱን አምባሳደር ታዬ 
አጽቀሥላሴ ገለጹ።

በ37ኛው አፍሪካ ኅብረት የመሪዎች ጉባዔና 
በ44ኛው የአፍሪካ ኅብረት የሥራ አስፈጻሚዎች 
ምክር ቤት መደበኛ ስብስባ ለመታደም አዲስ አበባ 
የገቡ የተለያዩ ሀገራት አምባሳደሮች፣ ዲፕሎማቶችና 
የዲፕሎማቲክ ማኅበረሰብ አባላት የዓድዋ ድል 
መታሰቢያን ጎብኝተዋል።

የኢፌዴሪ ውጭ ጉዳይ ሚኒስትር አምባሳደር ታዬ 
አጽቀስላሴ ከጉብኝቱ በኋላ ለእንግዶቹ ባደረጉት የእራት 
ግብዣ ላይ  እንደተናገሩት፤ በዓድዋ ድል የተስተዋለው 
ታሪክ የአፍሪካን ፅናትና ጥንካሬ የሚያመለክት እንደሆነ 
አብራርተዋል።

ድሉ ለቅኝ ግዛት ተቃውሞ ትልቅ ሚና የተጫወተና የፓን 
አፍሪካኒዝምን ዕድገት ያሳየ ነው ብለውም፤ በዚህም በዓለም 
ዙሪያ የሚገኙ አፍሪካውያንን  ቀጣይነት ባለው መልኩ አንድ 
በማድረግ በኩል ትልቁን ድርሻ ወስዷል ሲሉ ገልጸዋል። 

«ዓድዋ በዓለም ዙሪያ የሚገኙ አፍሪካውያንን
 አንድ ያደረገ ድል ነው»

 አምባሳደር ታዬ አጽቀሥላሴ 
- የኢ.ፌ.ዴ.ሪ ውጭ ጉዳይ ሚኒስትር

ሄለን ወንድምነው

አዲስ አበባ፡- የአፍሪካን ሁለተናዊ እድገት ለማሳለጥ 
የትምህርት ጥራትና ተደራሽነትን ማስፋፋት ይገባል ሲሉ ኛ 
በተባበሩት መንግሥታት ድርጅት የአፍሪካ ኢኮኖሚክ ኮሚሽን 
ዋና ጸሐፊ ክላቨር ጋቴቴ ገለጹ። 

የአፍሪካን ሁለንተናዊ እድገት 
ለማሳለጥ የትምህርት ጥራትና 
ተደራሽነትን ማስፋፋት ይገባል

ቃልኪዳን አሳዬ

አዲስ አበባ፦ ከዓለም የንግድ እንቅስቃሴ ውስጥ የአፍሪካ ድርሻ 2 
ነጥብ 8 በመቶ ብቻ በመሆኑ ሀገራት የቴክኖሎጂ ሽግግር በማምጣት 
ድርሻቸውን ለማሳደግ ሊሠሩ ይገባል ሲሉ የአፍሪካ ኅብረት የኢኮኖሚ 
ልማት፣ ቱሪዝም፣ ንግድ፣ ኢንዱስትሪና ማዕድን ኮሚሽነር አልበርት 
ሙቻንጋ ገለጹ።

ኮሚሽነር አልበርት ሙቻንጋ ለመገናኛ ብዙኃን በሰጡት ማብራሪያ 
እንደገለጹት፤ የዓለም ኢኮኖሚ ከጊዜ ወደጊዜ እያደገ ቢመጣም ከዓለም 
የንግድ እንቅስቃሴ ውስጥ የአፍሪካ ድርሻ 2 ነጥብ 8 በመቶ ብቻ ነው። 
በመሆኑ ሀገራት ይህንን በመገንዘብ የቴክኖሎጂ ሽግግር በማምጣት 
ድርሻቸውን ለማሳደግ ሊሠሩ ይገባል።

ይህም የሚያሳየው የአፍሪካ ሀገራት ምርትን በበቂ መጠን እያመረቱ 
ላለመሆኑ ማሳያ ነው ያሉት ኮሚሽነሩ፤ በመሆኑም የግብርና ምርትን 
ማሳደግ፣ የተቀነባበሩና እሴት የተጨመረባቸው ምርቶችን በስፋት 

«አፍሪካ የቴክኖሎጂ ሽግግር በማምጣት በዓለም የንግድ 
እንቅስቃሴ ያላትን ድርሻ ልታሳድግ ይገባል»

 - አልበርት ሙቻንጋ
  የአፍሪካ ኅብረት የኢኮኖሚ ልማት፣ ቱሪዝም፣ ንግድ፣ ኢንዱስትሪና ማዕድን ኮሚሽነር

- የኢትዮ-ቱርክ የኢንቨስትመንትና   
ቢዝነስ ፕሮሞሽን ፎረም ተካሂዷል

ሞገስ ጸጋዬ

አዲስ አበባ፡- የተርክዬ ባለሀብቶች 
በኢትዮጵያ ያላቸው የኢንቨስትመንት መጠን 
ሁለት ቢሊዮን ዶላር መድረሱን የኢትዮጵያ 
ኢንቨስትመንት ኮሚሽን አስታወቀ።

በፎረሙ ላይ የኢትዮጵያ የውጭ ጉዳይ 
ሚኒስቴር፣ የኢትዮጵያ ኢንቨስትመንት 
ኮሚሽን፣ የኢትዮጵያ የንግድና ዘርፍ 
ማኅበራት ምክር ቤትና የተርክዬ ዛካርያ 
ከተማ 23 የንግድ ባለቤቶች ተገኝተዋል።

በፎረሙ ላይ ንግግር ያደረጉት 
የኢትዮጵያ ኢንቨስትመንት ኮሚሽን 
ኮሚሽነር

የተርክዬ ባለሀብቶች .. ወደ ገጽ 4 ዞሯል

ክላቨር ጋቴቴ



አዲስ ዘመን    ዓርብ የካቲት 8 ቀን 2016 ዓ.ምገጽ 2

ዜና

በጋዜጣው ሪፖርተር

አዲስ አበባ፡ በቤኒሻንጉል፣ አፋር፣ በሶማሌ፣ ደቡብ 
ኢትዮጵያ፣ በሐረሪ ክልሎች እና በድሬዳዋ በከፍተኛ 
የመንግሥት አመራሮች የተመሩ ሕዝባዊ ውይይቶች 
ትናንት ተደርገዋል።

መንግሥት ያጋጠሙ ችግሮችን በውይይት 
ለመፍታት በማለም በተለያዩ አካባቢዎች ሕዝባዊ 
ውይይቶችን አካሂዷል።

 በሀገሪቱ የተለያዩ አካባቢዎች ለሚነሱ ግጭቶች 
መነሻ የሚሆኑ ነጠላ ትርክቶችን በአሰባሳቢ የጋራ 
ትርክቶች ለመተካትና ስብራቶችን ለመጠገን 
የኅብረተሰቡ ሚና የጎላ መሆኑን በማመን ሕዝባዊ 
ውይይቶች ተካሂደዋል።

ባለፉት ሳምንታት በአማራና በኦሮሚያ ክልሎች 
ባሉ ዋና ዋና ከተሞች የተካሄደው ሕዝባዊ ውይይት 
የሚታወስ ሲሆን በትናንትናው እለትም በተለያዩ 
ክልሎች እና ከተሞች ሕዝባዊ ውይይቶች ተደርገዋል።

በአሶሳ ከተማ በአቶ ሽመልስ አብዲሳና በአቶ አብዱ 
ሁሴን የተመራ ሕዝባዊ ውይይት የተካሄደ ሲሆን በአፋር 
ክልል አይሳኢታ ከተማ በተካሄደው ሕዝባዊ ውይይት 
የመንግሥት ኮሙኒኬሽን አገልግሎት ሚኒስትር ለገሰ 
ቱሉ (ዶ/ር) እና በብልጽግና ፓርቲ የአፋር ቅርንጫፍ 
ጽሕፈት ቤት ኃላፊ አቶ ኢሴ አደን ተገኝተዋል። 

በየክልሎቹ የነበረው ውይይት ‘’ኅብረ ብሔራዊ 
ወንድማማችነትና እህትማማችነት ለዘላቂ ሰላምና 
ሁለንተናዊ ብልጽግና’’ በሚል መሪ ሀሳብ የተደረገ 
ነበር።

በሶማሌ ክልል ደገሀቡር ከተማ በተደረገው ሕዝባዊ 
ውይይት ላይ የሐረሪ ክልል ርዕሰ መስተዳድር አቶ 
ኦርዲን በድሪ፣ የሶማሌ ክልል ርዕሰ መስተዳድር ጽሕፈት 
ቤት ኃላፊ ሁሴን ሀሺ(ዶ/ር)፣ የክልሉና የከተማዋ የሥራ 
ኃላፊዎች፣ ኡጋዞች፣ የከተማዋ ነዋሪዎች እና ሌሎች 
ተሳታፊዎች ተገኝተዋል።

በውይይቱ የከተማዋ ነዋሪዎች ሲያነሷቸው የነበሩ 
የልማት ጥያቄዎችን ለመመለስ ከለውጡ ወዲህ 
መንግሥት ያከናወናቸው ተግባራት፣ ሀብት የመፍጠር 
ጉዞ፣ ያጋጠሙ ተግዳሮቶች እና ቀጣይ አቅጣጫዎችን 
የሚዳስስ ሰነድ ቀርቦ ውይይት ተደርጎበታል።

በደቡብ ኢትዮጵያ ክልል በወላይታ ሶዶ ከተማ 
የተካሄደውን ሕዝባዊ ውይይት የመሩት የከተማና 
መሠረተ ልማት ሚኒስትር ወይዘሮ ጫልቱ ሳኒ እና 
የብልጽግና ፓርቲ የፖለቲካና አቅም ግንባታ ዘርፍ ኃላፊ 
ዶክተር ሰማ ጥሩነህ ነበሩ።

በወላይታ ሶዶ ከተማ የተደረገው ውይይት “ሀብት 
የመፍጠር ጉዟችን፣ ያጋጠሙ ተግዳሮቶች እና ቀጣይ 
አቅጣጫዎች” በሚል ርዕስ ላይ ትኩረት አድርጎ 
ተካሂዷል።

በተመሳሳይ በሐረር ከተማ በተደረገው ሕዝባዊ 
ውይይት በሕዝብ ተወካዮች ምክር ቤት የመንግሥት 
ዋና ተጠሪ ሚኒስትር አቶ ተስፋዬ ቤልጂጌ፣ በጠቅላይ 
ሚኒስትር ጽሕፈት ቤት የዴሞክራሲ ሥርዓት ግንባታ 
ማስተባበሪያ ማዕከል አስተባባሪ ሚኒስትር አምባሳደር 
ሐሰን አብዱልቃድር እና ሌሎች የክልሉ ከፍተኛ 
አመራሮች ተገኝተዋል። 

መድረኩን በንግግር የከፈቱት የሐረሪ ክልል 
ምክትል ርዕሰ መስተዳድር ወይዘሮ ሮዛ ዑመር 
እንደገለጹት፣ መድረኩ በሀገሪቱ የተገነቡ ሁለንተናዊ 
ለውጦች ጸንተው እንዲቀጥሉ ለማድረግ ያለመ መሆኑን 
ገልጸው ህዝቡም ከመንግሥት ጎን በመሆን የጀመረውን 
ድጋፍ አጠናክሮ እንዲቀጥል የሚያስችል መሆኑን 
ተናግረዋል።

በድሬዳዋ ከተማ በተካሄደው ሕዝባዊ ውይይት 
ላይ ተሳታፊዎች የመሠረተ ልማት ዝርጋታ ሥራዎችን 
እና የአገልግሎት አሰጣጥን በማዘመን በኩል መንግሥት 
ይበልጥ ትኩረት በማድረግ የሕዝብን ጥያቄ መልስ 
ሊሰጥ እንደሚገባ የተጠየቀ ሲሆን ከሕዝብ ለሚነሱ 
ጥያቄዎች መንግሥት ተገቢ ምላሽ በመስጠት የተሻለ ነገ 
ለመፍጠር የተዘጋጀ መሆኑን የገንዘብ ሚኒስትር ዴኤታ 
ኢዮብ ተካልኝ(ዶ/ር) ተናግረዋል።

በተለያዩ አካባቢዎች 
ሕዝባዊ ውይይቶች 

ተደረጉ
ዘላለም ግዛው    

አዲስ አበባ:- በትግራይ ክልል የተከሰተው ድርቅ 
ሰፊና አንገብጋቢ መሆኑን በመገንዘብ ሁሉም አካላት 
ከችግሩ ለመሻገር የሚደረገውን ጥረት በተደራጀና 
በተቀናጀ መንገድ በማገዝ እንዲሳተፉ በሕዝብ ተወካዮች 
ምክር ቤት የውጭ ግንኙነትና የሰላም ጉዳዮች ቋሚ 
ኮሚቴ ጥሪ አቀረበ።  

ቋሚ ኮሚቴው በትግራይ ክልል ያለውን ወቅታዊ 
ነባራዊ ሁኔታ በስፍራው በመገኘት በምልከታ ማረጋገጡን 
አስመልክቶ  ጋዜጣዊ መግለጫ ሰጥቷል። 

በትግራይ ክልል ሰው ሠራሽና የተፈጥሮ አደጋ 
ምክንያት ድርቅ በተከሰተባቸው አካባቢዎች ከፍተኛ 
ጉዳት ማስከተሉን መመልከቱን የቋሚ ኮሚቴው 
ሰብሳቢና የልዑካን ቡድኑን የመሩት ዲማ ነገዎ (ዶ/ር) 
አመልክተዋል።   

በሰው፣ በእንስሳትና በዕፅዋት ላይ የደረሰው 
ጉዳት ከፍተኛ መሆኑን በምልከታ ማረጋገጡንም ነው 
የጠቆሙት። ሰብዓዊ ችግሩ በአጭር እንዲቋጭ ሁሉም 
አካላት ርብርብ ሊያደርጉ ይገባልም ብለዋል።  

ሰብዓዊ ችግሩን ክልሉ ብቻውን የሚወጣው 
ባለመሆኑ ሁሉም ወገኑን የሚታደግበት ሁኔታ መኖር 
እንዳለበት ያመለከቱት ዶክተር ዲማ፣ እናቶች፣ ሕጻናትና 
አዛውንቶች ከቀዬአቸው ተፈናቅለው በመጠለያ 
እንደሚገኙም ነው የጠቀሱት። 

ከተለያዩ አካባቢዎች ተፈናቅለው በመጠለያ 
የሚገኙ አንድ ሚሊዮን የሚገመቱ ዜጎች መኖራቸውንም 
አመልክተዋል።  ይህንን ኅብረተሰብ በመደገፍ ወደ 
አካባቢያቸው እንዲመለሱ መደረግ እንዳለበትም ነው 
የጠቆሙት።    

አካባቢው ኮቪድ፣ የአምበጣ ወረርሽኝ፣ ሁለት 
ዓመትም በጦርነት ያሳለፈ መሆኑን አስታውሰው፤ ሕዝቡ 
ችግር ውስጥ እንዳለ በመስክ ምልከታ፣ ተጎጂዎችን 
አመራሮችንና ገለልተኛ አካላትን በማነጋገር የችግሩን 
ስፋት መገንዘብ መቻሉን ጠቁመዋል።  

“ሊታረስ ከሚገባው የትግራይ መሬት የታረሰው 
49 በመቶ ብቻ ነው፣ ሲታረስም የምግብ እጥረት 
ያለበት አካባቢ ነው፤ በመሆኑም ችግር ውስጥ የገባውን 
ኅብረተሰብ ለማቋቋም ዘላቂ እና ተከታታይነት ያለው 
ሥራ መሠራት አለበት” ብለዋል ዲማ (ዶ/ር)። 

የቋሚ ኮሚቴ የልዑካን ቡድኑ አባል አቶ ሞጋ 

ምክር ቤቱ በትግራይ ክልል ለተከሰተው ድርቅ የተደራጀና
 የተቀናጀ ርብርብ እንዲደረግ ጥሪ አቀረበ

አባቡልጎ፤ የቡድኑ አባላት በየደረጃው የሚገኙ የክልሉን 
አመራሮች፣ ተጎጂ ማኅበረሰብ እና ገለልተኛ አካላት 
ማነጋገሩንና የተገኘው ውጤት ተመሳሳይ መሆኑን 
መገንዘቡን አመልክተዋል። 

ክልሉ በተፈጥሮና በሰው ሠራሽ አደጋ የተጎዳ 
ነው ያሉት አባሉ፤ የፌዴራል መንግሥት፣ የክልሉ 
መንግሥትና የተለያዩ ዓለም አቀፍ ተቋማት ተጨማሪ 
ድጋፍ ሊያደርጉ ይገባል ብለዋል።

ችግሩን ለመቅረፍ ከፕሪቶሪያው ስምምነት ማግስት 
ጀምሮ የፌዴራል መንግሥቱ፣ የክልሉ ጊዜያዊ አስተዳደር 

እና ዓለምአቀፍ ረጂ ድርጅቶች ተፈናቃዮች ርዳታ 
እንዲደርሳቸው፣ የተለያዩ መሠረተ ልማቶች እንዲገነቡ 
ማድረጋቸውን  አስታውሰዋል። ነገር ግን ከችግሩ ስፋት 
አንጻር ሥራዎቹ በቂ አለመሆናቸውን እንደተገነዘቡ ነው 
የገለጹት።   

በመሆኑም ሕዝቡ ወደ ቀዬው ተመልሶ እስኪቋቋም 
ድረስ ተከታታይ እና ዘላቂነት ያለው ድጋፍ ይፈልጋል። 
ሁሉም አካላት በተደራጀ እና በተቀናጀ መልኩ ርብርብ 
እንዲያደርጉ ጥሪ አቅርበዋል።  

ልጅዓለም ፍቅሬ 

አዲስ አበባ፡- በ2016 የትምህርት ዘመን አንድ 
ሚሊዮን የሁለተኛ ደረጃ የአዲሱ ሥርዓተ ትምህርት 
የመማሪያ መጽሐፍ ለትምህርት ቤቶች ማሰራጨት 
መቻሉን የማዕከላዊ ኢትዮጵያ ክልል ትምህርት ቢሮ 
አስታወቀ። በክልሉ ከአሥር ሺህ 500 በላይ ለሚሆኑ 
የትምህርት ቤት አመራሮችና መምህራን ሥልጠና 
ተሰጥቷል።

የማዕከላዊ ኢትዮጵያ ክልል ምክትል ርዕሰ 
መስተዳድርና የክልሉ ትምህርት ቢሮ ኃላፊ አቶ አንተነህ 
ፍቃዱ ለኢትዮጵያ ፕሬስ ድርጅት እንዳስታወቁት፤ 
በክልሉ አንድ ሚሊዮን የሁለተኛ ደረጃ የአዲሱ ሥርዓተ 
ትምህርት የመማሪያ መጽሐፍት ተሰራጭቷል።

አሁን ባለው ሁኔታ አንድ መጽሐፍ ለአራት ተማሪዎች 
ይዳረሳል ያሉት አቶ አንተነህ፤ በክልሉ የትምህርት ጥራት 
ለማሻሻልና የመማሪያ ግብዓት ማሟላት እንዲቻል 
በትኩረት እየተሠራ ነው ብለዋል። 

አቶ አንተነህ አክለውም፤ በክልሉ 50 መምህራን 
በሀገር አቀፍ ደረጃ ከዋና መጽሐፍ አዘጋጆች ሥልጠና 
በመውሰድ ከአስር ሺህ 500 በላይ ለሁለተኛ ደረጃ 
መምህራንና የትምህርት ቤት አመራሮች በሦስት ምዕራፍ 

በክልሉ አንድ ሚሊዮን የአዲሱ ሥርዓተ ትምህርት 
መጽሐፍት ተሰራጭቷል

- ከአሥር ሺህ 500 በላይ መምህራን ሥልጠና ተሰጥቷል

የአሠልጣኞች ሥልጠና ሰጥተዋል ብለዋል።
በተጨማሪም የመምህራን የአቅም ውስንነት 

ለመሙላት በየደረጃው ይዘትን መሠረት ያደረገ ሥልጠና 
መሰጠቱን አቶ አንተነህ ጠቁመዋል።

እንደ አቶ አንተነህ ገለጻ፤ አዲሱ ሥርዓተ ትምህርት 
ይዟቸው የመጣው ለውጥ ላይ ግምገማ በማድረግ 

ማሻሻያዎቹን ለመተግበር  በትኩረት እየተሠራ ነው።
ፈተና ሲወጣ ሳይንሳዊ ዘዴ መጠቀም አስፈላጊ 

በመሆኑ የሚወጡ ፈተናዎች መስፈርቱን ያሟሉ 
ለማድረግ የፈተና ቢጋር አዘገጃጀት ላይ ሲሠራ 
መቆየቱንም ነው ያነሱት።

እንደ አቶ አንተነህ ገለጻ፤ ከዚህ በፊት የሚወጡ 
ፈተናዎች መስፈርቱን ያሟሉ ባለመሆናቸው ምክንያት 
ለትምህርት ጥራቱ እንቅፋት ሆኗል። ለዚህም ተማሪዎች 
በክፍል ፈተናና በሀገር አቀፍ ፈተና ላይ የሚያመጡት 
የተራራቀ ውጤት ማሳያ ነው ብለዋል። 

በተለያዩ ዘርፎች የተሰጠው ሥልጠና አቅምን 
ከማሳደግ ባሻገር በትምህርት ማኅበረሰቡ ላይ ከፍተኛ 
መነቃቃት ተነሳሽነት ፈጥሯል ያሉት አቶ አንተነህ፤ 
በቀጣይም የበለጠ ለመሥራት በክልሉ ከሚገኙ 
ዩኒቨርስቲዎችና መምህራን ኮሌጅ ጋር በጋራ ለመሥራት 
ስምምነት መደረጉን ተናግረዋል።

በቀጣይም ከመጽሐፍት አቅርቦት ጋር ተያይዞ 
የተከሰተውን ችግር ለመቅረፍ፣ ባለሀብቱን፣ የንግዱን 
ማኅበረሰብ፣ ምሑራንን፣ አርሶ አደሩንና፣ ወጣቱ 
በማስተባበር ሀብት የማሰባሰብ ሥራ እየተካሄደ 
እንደሚገኝም ነው አቶ አንተነህ የተናገሩት።

አቶ አንተነህ ፍቃዱ



ሞገስ ፀጋዬ

አዲስ አበባ፡- ኩባና ኢትዮጵያ ለብዙ ዓመታት የዘለቀውን 
ወዳጅነትና አጋርነት አጠናክረው መቀጠላቸውን በኩባ 
የኢትዮጵያ ባለሙሉ ሥልጣን አምባሳደር ገነት ተሾመ (ዶ/ር) 
አስታወቁ።

በኩባ የኢትዮጵያ ባለሙሉ ሥልጣን አምባሳደር ገነት 
ተሾመ (ዶ/ር) ለኢትዮጵያ ፕሬስ ድርጅት እንደገለጹት፤ ኩባ 
የኢትዮጵያ ጥንታዊና ታሪካዊ ወዳጅ ናት።

 በኢትዮ-ሶማሊያ ጦርነት ወቅት 17 ሺህ ወታደሮችን 
አሰልፋ ከኢትዮጵያ ጎን በመቆም ለኢትዮጵያ ሉዓላዊነትና 
የግዛት አንድነት መስዋዕትነት እስከመክፈል የደረሰ ድጋፍ 
አድርጋለች ያሉት አምባሳደሩ፤ ከዚህም በተጨማሪ በኢትዮጵያ 
አጠቃላይ ማኅበራዊና ኢኮኖሚያዊ እድገት ውስጥ የራሷን 
አስተዋፅዖ ስታደርግ የቆየች ሀገር መሆኗን ገልጸዋል።

ኩባ በአንድ ሀገር ውስጥ የውስጥ ጉዳይ ጣልቃ መግባት 
አያስፈልግም የሚል ጽኑ አቋም አላት ያሉት አምባሳደሩ፤ በኩባ 
አቋም ኢትዮጵያ የውጭ ጫና ሳያስፈልጋት የራሷን ችግር በራሷ 
መፍታት የምትችል ሀገር ናት የሚል አቋም በማራመድ የቆየውን 
ግንኙነት አጠናክራለች ብለዋል። 

በተለይ ኩባ ባለፉት ሦስት ዓመታት  ከኢትዮጵያ ጋር 
የነበራትን ወዳጅነትና አጋርነት አጠናክራ በተግባር አሳይታለች። 
ይህ ከመጀመሪያው እስከ መጨረሻው የነበረ ጉዳይ ነው። 
በዓለም አቀፍ መድረኮች ላይ ጠንካራ ትብብርና  መደጋገፎች 
አሉ። ይህ ግንኙነት ወደፊትም የሚቀጥል ይሆናል ብለዋል። 

ኢትዮጵያም በበኩሏ ኩባን ትደግፋለች ያሉት 
አምባሳደር ገነት፤ ኩባ ከ63 ዓመት በላይ የዘለቀ የአሜሪካ 
ማዕቀብ የተጣለባት ሀገር ናት። በርካታ የኢኮኖሚ ማዕቀቦች 
ተጥሎባታል፤ ኢትዮጵያ ሁል ጊዜ ኩባ ማዕቀብ እንዲነሳላት 
በየዓመቱ ኩባ በምታቀርበው የመፍትሔ ሀሳብ ላይ ደግፋ 
ድምጿን ትሰጣለች። ከዚህ ባለፈም ትክክል እንዳልሆነ መግለጫ 
ታሰማለች። ሌሎች ወዳጅ ሀገራትም ታስተባብራለች ብለዋል።

የኢትዮጵያና ኩባ ግንኙነት በደም የተሳሰረ ግንኙነት 
በመሆኑ ጊዜ አይሽረውም ያሉት አምባሳደር ገነት (ዶ/ር) 
በባለፉት ሦስት ዓመታት በተለይ ኢትዮጵያ በምዕራቡ ዓለም 
ጫና ውስጥ ወድቃ በነበረበት ጊዜ ኩባ ለኢትዮጵያ ያደረገችው 
ድጋፍ መቼም የሚረሳ አይደለም ብለዋል። 

ኩባ በተባበሩት መንግሥታት ሰብዓዊ መብት ኮሚሽን 
ካውንስል ውስጥ ወሳኝ የነበረ ድጋፍ እንደነበራትም ገልጸው፤ 
ሁል ጊዜ የኢትዮጵያን ጉዳይ በመደገፍ ታሪካዊ ግንኙነቱ 
እንዲጠናከር አድርጋለች ብለዋል።

በሕክምናው ረገድ ኩባ በዓለማችን ቀድመው ከወጡ 
ሀገሮች አንዷ ናት ያሉት አምባሳደሩ፤ አሁንም ይህንን ጠብቃ 
ትገኛለች። በርካታ የሕክምና ባለሙያዎች ኢትዮጵያ ውስጥ 
መጥተው የተለያዩ አገልግሎቶችን ሲሰጡ ነበር። አሁንም 
ከትብብሮቻችን አንዱ በሕክምና  ዙሪያ የምናደርገው ነው። 
የኩባ ዶክተሮች ለተወሰነ ጊዜ  ኢትዮጵያ እየመጡ አገልግሎት 
እየሰጡ ነው ብለዋል። ኩባ ከሕክምናውም ባሻገር፤ በግብርና 
ዘርፍ በአነስተኛ መስኖ፣ በባዮ ቴክኖሎጂና በኢንዱስትሪ ዘርፍ 
ሚና አላት። በትምህርት ዘርፍ ኢትዮጵያ በሰሜኑና ከሶማሊያ 
ጋር በነበረው ጦርነት አሳዳጊ ያጡ ልጆችን ወስደው መንግሥቱ  
ኃይለማሪያምና ካራማራ የሚባሉ ትምህርት ቤቶችን በመክፈት 
ከሦስት ሺህ በላይ ወጣቶችና ሕጻናትን ወስደው አስተምረዋል። 
በኋላም በተለያየ ጊዜ የትምህርት እድል በመስጠት ግንኙነቱን 
አጠናክረዋል ሲሉም ገልጸዋል። 

የኩባና ኢትዮጵያ ግንኙነቶች ከ1970ዎቹ ጀምሮ ተጠናክሮ 
የቀጠለ ሲሆን  የዲፕሎማቲክ ግንኙነቱ የተመሠረተው በ1975  
ነበር። ኩባ በ1976 ዓ.ም በአዲስ አበባ ኤምባሲ ከፍታለች። 
ኢትዮጵያም በኩባ በ1978 ዓ.ም ኤምባሲ ከፍታለች ብለዋል።

ዜና

ዳግማዊት ግርማ 

አዲስ አበባ፡- ከኮሪያ የቁርጥ ቀን ወዳጅ ከሆነችው 
ኢትዮጵያ ጋር የሚደረገው ሁለንተናዊ ትብብር ተጠናክሮ 
ይቀጥላል ሲሉ በኢትዮጵያ የኮሪያ አምባሳደር ሚስተር 
ጃንግ ካንግ ገለጹ። 

በሀቢታት ፎር ሂውማኒቲ ኢትዮጵያና ኤልጂ 
ኤሌክትሮኒክስ ትብብር በየካና በጉለሌ ክፍለ ከተሞች 
የተሠሩ 28 መኖሪያ ቤቶችና ልዩ ልዩ አገልግሎት 
መስጫዎች ትናንትና ተመርቀው በዝቅተኛ የኑሮ ደረጃ 
ለሚገኙ ዜጎች ተበርክተዋል።

በመርሐ ግብሩ የተገኙት በኢትዮጵያ የኮሪያ 
አምባሳደር ሚስተር ጃንግ ካንግ፤ ኢትዮጵያውያን በኮሪያ 
ዘመቻ ወቅት ሕይወታቸውን በመስጠት የዋሉትን ውለታ 
አንረሳውም፤ ኢትዮጵያ የቁርጥ ቀን ወዳጃችን ናት ብለዋል። 

ኮሪያ ከኢትዮጵያ ጋር የሚኖራትን ኢኮኖሚያዊና 
ማኅበራዊ ድጋፎች ትቀጥላለች ያሉት አምባሳደሩ፤ 
ሁለንተናዊ ትብብሩ ተጠናክሮ እንዲቀጥል አስፈላጊው 
ድጋፍ ይደረጋል ብለዋል።

ኢትዮጵያ በኮሪያ ዘመቻ ወቅት ከስድስት ሺህ በላይ 
ወታደሮቿን በማሰለፍ የወዳጅነት ገድል መፈፀሟን 
አስታውሰው፤ አሁን ላይ ሁለቱ ሀገራት ያላቸውን ግንኙነት 
ይበልጥ እያጠናከሩ ይገኛል ሲሉ ተናግረዋል።

የኢትዮ-ኮሪያ ግንኙነት የወንድማማችነት እንደሆነና 
ኮሪያ በተለያዩ መስኮች ከኢትዮጵያ ጎን የምትቆም መሆኑን 
አምባሳደሩ አመላክተዋል። 

የተለያዩ የኮሪያ ድርጅቶች በኢትዮጵያ በተለያዩ 
መስኮች እየተሳተፉ መሆኑን ጠቁመው፤  የንግድና የኢኮኖሚ 
ግንኙነቱም እንዲጎለብት ጥረት እንደሚደረግ ገልጸዋል።

በቀጣዩ ሰኔ ወር ላይ በተለያዩ ዓለምና አህጉር 

«ከኮሪያ የቁርጥ ቀን ወዳጅ ኢትዮጵያ ጋር 
የሚደረገው ትብብር ተጠናክሮ ይቀጥላል»

       -ሚስተር ጃንግ ካንግ  
      በኢትዮጵያ የኮሪያ አምባሳደር

አቀፍ ጉዳዮች ላይ የሚመክረው የኮሪያ-አፍሪካ ጉባኤ 
እንደሚካሄድ የጠቆሙት አምባሳደሩ፤ በጉባኤው የኢፌዴሪ 
ጠቅላይ ሚኒስትር ዐቢይ አሕመድ (ዶ/ር) ይገኛሉ የሚል 
ተስፋ እንዳላቸው ተናግረዋል። 

የኮሪያው ድርጅት ሀቢታት ፎር ሂውማኒቲ ኢትዮጵያ 
ዳይሬክተርና የተቋሙ የአፍሪካ ኅብረት ተወካይ አቶ 
ይጥና ተካልኝ በበኩላቸው እንደገለጹት፤ ተቋሙ የኮሪያ 
ዘማች ቤተሰቦችን ጨምሮ በርካታ አቅመ ደካሞች የተሻለ 
ኢኮኖሚያዊና ማኅበራዊ አቅም እንዲፈጠርላቸው እየሠራ 

ይገኛል።

ዓመታት አዲስ አበባን ጨምሮ በተለያዩ 20 ከተሞችና 
የገጠር አካባቢዎች ለችግር ተጋላጭ ለሆኑ ዜጎች  መኖሪያ 
ቤቶችን፣ የመጸዳጃና የውሃ አገልግሎት መስጫዎችን 
መገንባቱ ተመላክቷል።

በተለያዩ ጉዳዮች ልዩ ልዩ የግንዛቤና የአቅም ማጎልበቻ 
ሥልጠናዎችን በመስጠትም 826 ሺህ ዜጎችን ተጠቃሚ 
ማድረጉም በምረቃ ሥነ-ሥርዓቱ ላይ ተገልጿል።

«ኩባ ባለፉት ሦስት ዓመታት 
የቆየውን የኢትዮጵያን 

ወዳጅነትና አጋርነት በተግባር 
አጠናክራ አሳይታለች»

-አምባሳደር ገነት ተሾመ (ዶ/ር) በኩባ 

የኢትዮጵያ ባለሙሉ ሥልጣን አምባሳደር 

አማን ረሺድ 

አዲስ አበባ፡- በመዲናዋ ይሠሩ የነበሩ 49 ማሳጅ 
ቤቶች ሕገ-ወጥ ተግባር ሲፈጸምባቸው በመገኘቱ  
መታሸጋቸውን የአዲስ አበባ ምግብና መድኃኒት 
ባለሥልጣን አስታወቀ።

ባለሥልጣኑ የማሳጅ ቤቶችን ሕጋዊነት ለማረጋገጥ 
ከባለድርሻ አካላት ጋር ትናንት ውይይት አካሂዷል።

የተቋሙ የምግብና ጤንነት ቁጥጥር ዳይሬክተር አቶ 
ሚሬሳ ሚዴቅሳ እንደገለጹት፤ መሥሪያ ቤቱ ባለፉት 
ስድስት ወራት በአዲስ አበባ ከተማ በሚገኙ 161 ማሳጅ 
ቤቶች ላይ የቁጥጥርና የክትትል ሥራ ሠርቷል።

በቁጥጥር ሥራው 125 ማሳጅ ቤቶች ከተቀመጠላቸው 
ስታንዳርድ ውጪ አገልግሎት ሲሰጡ መገኘታቸውን 
ጠቁመው፤ ከዚህ ውስጥ 76 ያህሉ ሕገወጥ አሠራራቸውን 
እንዲያስተካክሉ የጽሑፍ ማስጠንቀቂያ እንደተሰጣቸው 
አመላክተዋል። 

49 ያህሉ የማሳጅ ቤቶች ደግሞ ጥፋታቸው ከፍ 
ብሎ በመገኘቱ እንዲታሸጉ ተደርጓል ያሉት አቶ ሚሬሳ፤ 
ከዚህ ውስጥ የሦስቱ ማሳጅ ቤቶች ፍቃድ ሙሉ በሙሉ 
ተሠርዟል ብለዋል። 

ቁጥጥር በተደረገባቸው ማሳጅ ቤቶች ውስጥ ሱስ 
አስያዥና የአደንዛዥ ዕፆች ተገኝተዋል፤ የወሲብ ንግድ 
ሲፈጸምባቸው የነበሩና ሺሻ ሲያስጨሱ የተገኙ ማሳጅ 
ቤቶች መኖራቸውንም አስታውቀዋል።  

የተወሰኑ ማሳጅ ቤቶች ሕጉ በሚፈቅደው መሠረት 
እንደሚሠሩ የጠቆሙት ዳይሬክተሩ፤ በቅጣቱ ተምረው 
የሚገኙ ተቋማትን ወደ አገልግሎታቸው የመመለስ ሥራ 
እንደሚሠራ ተናግረዋል።    

አገልግሎቱን የሚሰጡ ተቋማት በቀጣይም 
ሕግና ሥርዓቱን ተከትለው እንዲሠሩ አቶ ሚሬሳ 

ሕገ-ወጥ ተግባር ሲፈጸምባቸው የተገኙ 49 ማሳጅ ቤቶች ታሸጉ

መልዕክታቸውን አስተላልፈዋል።
በባለሥልጣኑ የቁጥጥር ዘርፍ ምክትል ሥራ 

አስኪያጅ አቶ አሰፋ ተሬሳ በበኩላቸው፤ ማሳጅ ለጤና 
ጠቃሚ ቢሆንም በአሁኑ ሰዓት ሕገ ወጥ ተግባራት 
ሲከናወንባቸው በመገኘቱ ቁጥጥሩ ተጠናክሮ ይቀጥላል 
ብለዋል። 

ሕገወጥ ማሳጅ ቤቶቹ በአምራቹ ዜጋና 
በማኅበረሰቡ ባሕል ላይ የሚያሳድሩትን ጫና ለመቅረፍ 
የሚመለከታቸው አካላት  በቅንጅት ሊሠሩ እንደሚገባ 
ገልጸዋል።

ማሳጅ ቤቶች ከተቋቋሙበት ዓላማ ውጪ አገልግሎት 
መስጠታቸው አግባብ አለመሆኑን ተናግረው፤ በዘርፉ 
አገልግሎት ለሚሰጡ ባለሙያዎች ሥልጠና በመስጠት 

ማብቃት እንደሚያስፈልግ አመላክተዋል።
በጉዳዩ ላይ የውይይት መድረክ መዘጋጀቱ 

ኅብረተሰቡ ስለማሳጅ አገልግሎት ምንነት ያለውን ግንዛቤ  
ለማሻሻል፣ በዘርፉ የሚስተዋሉ ችግሮችን ለመቅረፍና 
ከዘርፉ የሚገኘውን ገቢ ለማሳደግ እንደሚረዳ አቶ አሰፋ 
ተናግረዋል።

የኢትዮጵያ የማሳጅ አገልግሎት ሰጪዎች ማኅበር 
ፕሬዚዳንት አቶ ሳምሶን ሲሳይ በበኩላቸው፤ ማኅበሩ 
ለዘርፉ የሚመጥኑ ባለሙያዎችን እያሠለጠነ መሆኑን 
ገልጸው፤ በዘርፉ የተሻለ ውጤት እንዲገኝ ማኅበሩ 
ከባለድርሻ አካላት ጋር በትኩረት እንደሚሠራ 
አመላክተዋል። 

ዜና

ከ1ኛ ገጽ የዞረ

የዓድዋ ድል በአፍሪካ ታሪክ ውስጥ ትልቁ የታሪክ ምዕራፍ 
ነው ሲሉ የተናገሩት ሚኒስትሩ፤ ኢትዮጵያ ቅኝ ለመግዛት 
የመጣውን ኃይል በመመከት ወረራውን በተሳካ ሁኔታ መቋቋም 
የቻለች አፍሪካዊት ሀገር  መሆኗን አንስተዋል። 

ይህ የአልገዛም ባይነትና ወራሪን የመመከት ድል፤ በሌሎች 
የአፍሪካ ክፍሎች ውስጥም የቅኝ ገዢዎችን ኃይል የመቋቋም 
እንቅስቃሴ ውጤታማ አድርጎታል በማለት ሌሎች የአፍሪካ 
ሀገራት በቅኝ ግዛት ትግል ውስጥ የነበራቸውን የላቀ ሚና 
ጠቅሰዋል።

የዓድዋ ድል የሰውን ልጅ ዋስትና ያረጋገጠ ታሪካዊ ክስተት 
እንደነበር በመጥቀስ፤ ድሉ በዓለም ዙሪያ የሚገኙ አፍሪካውያንን  
ቀጣይነት ባለው  መልኩ አንድ በማድረግ በኩል ትልቁን ድርሻ 
የሚወስድ መሆኑን ገልጸዋል።  

“በአዲስ አበባ የተገነባው የዓድዋ ድል መታሰቢያ ሙዚየም 
ለአፍሪካውያን የሁላችንም ነው። የዓድዋ ድል የአንድነት 

መንፈስን ያሳየ፤ ታላቅ መነቃቃትን የፈጠረ፤ የአርበኝነት አመራር 
የታየበት፣ የአንድነት አስተሳሰብ መገለጫ ነው” ብለዋል። 

ይህ ልዩ አጋጣሚ ያለፈውን ተረድቶ፣ የአሁኑን 
እንደገና መሥራት እና የአፍሪካን የወደፊት ሁኔታ ለመቅረጽ 
እንደሚያስችልም ነው ሚኒስትሩ የገለጹት። 

የተቀሩት የልዑካን ቡድን አባላት እና የአፍሪካ ወጣቶች 
ይህንን ሙዚየም እንዲጎበኙ እና ታሪካቸውን እንዲያካፍሉም 
ጥሪ አቅርበዋል።

የዓድዋ ድል መታሰቢያ ሙዚየም ርዕሰ ብሔር ሣሕለ 
ወርቅ ዘውዴ፣ ጠቅላይ ሚኒስትር ዐቢይ አሕመድ (ዶ/ር) እና 
ሌሎች ከፍተኛ የመንግሥት ባለሥልጣናት በተገኙበት ባለፈው 
እሑድ መመረቁ ይታወቃል። ሙዚየሙ ኢትዮጵያውያን ከ128 
ዓመታት በፊት ለቅኝ ግዛት የመጣውን የጣሌያን ወራሪ ኃይል 
በአንድነት መክተውና አሸንፈው ነፃነታቸውን ያስከበሩበት እና 
ለጥቁር ሕዝቦች ሁሉ የነፃነት ምልክት መሆን ያስቻሉ የድሉ 
መሪዎች፣ የጦርነቱ ተሳታፊዎች እና ሌሎች ታሪካዊ እውነታዎች 
በአንድ ላይ የተገለጡበት መታሰቢያ ነው።

«ዓድዋ በዓለም ዙሪያ የሚገኙ...

44ኛው የአፍሪካ ኅብረት የሥራ አስፈጻሚዎች ምክር ቤት 
መደበኛ ስብስባ የካቲት 6 እና 7 ቀን 2016 ዓ.ም በአዲስ 
አበባ ተካሂዷል።

የኅብረቱ የሥራ አስፈፃሚዎች ምክር ቤት 
መደበስብሰባ ላይ በተባበሩት መንግሥታት ድርጅት 
የአፍሪካ ኢኮኖሚክ ኮሚሽን ዋና ጸሐፊ ክላቨር ጋቴቴ 
እንደገለጹት፤ አፍሪካ በኢኮኖሚ፣ በማኅበራዊ፣ 
በፖለቲካ፣ በቴክኖሎጂ እና በሌሎች ዘርፎች ላይ 
ሁለንተናዊ እድገት እንድታስመዘግብ ለትምህርት ጥራትና 
ተደራሽነት ቅድሚያ በመስጠት መሥራት ይገባል።  

የትምህርት ጥራትና ተደራሽነትን ማሳደግ ለአህጉሪቱ 
ዘላቂ የልማት ግቦች እና ኢኮኖሚያዊ እድገት መሳካት 
የማይተካ ሚና አለው ያሉት ዋና ጸሐፊው፤ በትምህርት 
ዘርፉ ላይ ተጨማሪ ኢንቨስት በማድረግ የአፍሪካን ዓለም 
አቀፋዊ ተወዳዳሪነት ለማሳደግ መሥራት እንደሚገባ 
አስታውቀዋል።

የትምህርት ጥራትና ተደራሽነትን ማሳደግ ካልተቻለ 
የአፍሪካን ሁለንተናዊ እድገት ማፋጠን እንደሚያስቸግር 
ገልጸው፤ በተለይ ሳይንስ፣ ቴክኖሎጂ፣ ኢንጂነሪንግ 
እና ሒሳብ ትምህርቶች ላይ በማተኮር በእውቀት ላይ 
የተመሠረተ ትውልድን ለመቅረጽ ሊሠራ ይገባል ብለዋል።

የትምህርት ሥርዓቱን ማዘመን ሲቻል ዘመናዊ 
ግብርናን፣ ቴክኖሎጂን፣ ሰው ሠራሽ አስተውሎትን 
እና ሌሎች የፈጠራ ሥራዎች ማስፋፋት ይቻላል ያሉት 
ክላቫር ጋቴቴ፤ ይህም ለሥራ እድል ፈጠራ መስፋፋት 

እና ለኢኮኖሚያዊ ዘርፉ እድገት የማይተካ ሚና 
እንደሚጫወትም አስታውቀዋል።

በአፍሪካ ያለው መደበኛ የትምህርት ሥርዓት 
እና የቴክኒክና ሙያ ትምህርት ሥልጠናው በሥራ 
መስኩ ላይ ተፈላጊ እና ተወዳዳሪ መሆን የሚችል 
የሰው ኃይልን ማፍራት የሚችሉ መሆን እንዳለባቸው 
ተናግረዋል።

የትምህርት ዘርፉ የአፍሪካን ሁለንተናዊ እድገት 
ለማሳለጥ እና ዓለም አቀፍ ተወዳዳሪነቷን ለመጨመር 
የሚያበረክተውን አስተዋፅዖ በመረዳት ለዘርፉ 
ተገቢውን ኢንቨስትመንት ማድረግ ከሁሉም ባለድርሻ 
አካላት እንደሚጠበቅ አመላክተዋል። 

አፍሪካ በአጀንዳ 2063 የያዘችውን ዘላቂ የልማት 

ግቦች እና ሁለንተናዊ እድገት ለማስመዝገብ በሳይንስ፣ 

በቴክኖሎጂ፣ በኢንጂነሪንግ፣ በሂሳብ እና በፈጠራ 

ሥራ የተደገፈ የክህሎት አብዮት ያስፈልገናል ብለዋል።

44ኛው የአፍሪካ ኅብረት የሥራ አስፈፃሚዎች 

ምክር ቤት መደበኛ ስብሰባ “ለ21ኛው ክፍለ ዘመን 

የሚመጥን አፍሪካዊ ማስተማር” በሚል መሪ ሃሳብ፤ 

የአፍሪካ ኅብረት ኮሚሽን ሊቀመንበር ሙሳ ፋኪ 

ማህማት፣ የኢትዮጵያ የውጭ ጉዳይ ሚኒስትር 

ታዬ አጽቀስላሴ፣ የተለያዩ ሀገራት የውጭ ጉዳይ 

ሚኒስትሮች፣ ዲፕሎማቶችና የኅብረቱ የሥራ 
ኃላፊዎች በተገኙበት ተካሂዷል።

የአፍሪካን ሁለንተናዊ እድገት ለማሳለጥ የትምህርት...

ከ1ኛ ገጽ የዞረ

በማምረት ለዓለም ገበያ ማቅረብ ላይ ሀገራት በትኩረት 
ሊሠሩ እንደሚገባ ተናግረዋል።

አምራች ዘርፉ ለአፍሪካ አጠቃላይ ዓመታዊ የምርት ዕድገት 
ጠቅላላ የሀገር ውስጥ ምርት የ11 ነጥብ 8 በመቶ ብቻ አስተዋፅዖ 
እንዳለው ጠቁመው፤ በመስኩ መሠረታዊ ለውጥ ማምጣት 
ይጠበቅብናል ብለዋል።  

በአፍሪካ በኢኮኖሚ መስክ አካታችና ዘላቂ እድገት ለማምጣት 
ከአፍሪካ ኅብረትና ከሌሎች የልማት አጋሮች ጋር በመሆን 
መፍትሔ ጠቋሚ ጥናት እየተካሄደ መሆኑን ጠቁመው፤ ጥናቱ 
በአፍሪካ የሰው ኃይል ልማት፣ ምርትና ምርታማነትን ማሳደግ፣ 
ቁጠባና ኢንቨስትመንትን ማሳደግ በሚቻልባቸው ጉዳዮች ላይ 
ያጠነጠነ መሆኑን አብራርተዋል።  

ጥናቱ እንደ አውሮፓውያኑ አቆጣጠር ሐምሌ 2024 
የሚጠናቅቅ ሲሆን፤ የአፍሪካን የዓለም ንግድ ድርሻ ማሳደግና 
የውጭ ምንዛሪ ግኝትን ማሳካት ከያዛቸው ጥቅል ግቦች መካከል 
ይገኝበታል ብለዋል።

ኮሚሽነር አልበርት በማብራሪያቸው፤ ዲጂታል ቴክኖሎጂ፣ 
ሥራ ዕድል ፈጠራና የቴክሎጂ ፈጠራዎችን ማስፋፋት ቁልፍ 
በመሆናቸው ሀገራት አጽንዖት ሊሰጧቸው እንደሚገባም 
አስገንዝበዋል።

በአፍሪካ አካታችና ዘላቂነት ያለው ዕድገት ለማስመዝገብ 
ሀገራት የሰው ኃይላቸውን ለማዘመን በትኩረት መሥራት 
አለባቸው ያሉት ኮሚሽነር አልበርት፤ በአፍሪካ በሥራ ገበታ ላይ 
ካለው የሰው ኃይል መካከል 15 ነጥብ 8 በመቶው በበቂ ደረጃ 
ተፈላጊውን ክህሎት ይዘው እየሠሩ አለመሆኑን የተደረጉ ጥናቶች 
እንደሚያመላክቱ ጠቅሰዋል። 

በአህጉሪቱ ካለው የሥራ ዕድል ፈጠራ ይልቅ ከእለት ወደ 
እለት የዜጎች ቁጥር በከፍተኛ ደረጃ መጨመር ይታይበታል፤ 
ከአሜሪካ፣ አውሮፓ፣ እስያና ከሌሎች አህጉራት ጋር ሲነጻጸር 
ከፍተኛ ቁጥር ያለው የወጣት ኃይል በአፍሪካ ቢገኝም አብዛኛው 
የሥራ ዕድል አልተፈጠረለትም ነው ያሉት።

ሥራ ፈላጊው እና በአፍሪካ ያለው የሥራ ገበያ አለመጣጣም 
አህጉሩን እየፈተኑ ካሉ ጉዳዮች መካከል ተጠቃሽ መሆኑን ገልጸው፤ 
ሀገራት መሰል ችግሮችን መፍታት የሚያስችል ፖሊሲና አሠራር 
ሊዘረጉ እንደሚገባ ጠቁመዋል።    

የ2063 አጀንዳን በማሳካት አካታችነት ያለውን ዘላቂ ልማት 
በማምጣት የበለጸገች አፍሪካን ለማየት የተማረ ዜጋ ማፍራት፣ 
በሳይንስና ቴክኖሎጂ፣ በሰው ሠራሽ ክህሎትና ግብርናን ማዘመን 
የቀጣይ ትኩረት አቅጣጫ መሆናቸውንም ኮሚሽነር አልበርት 
አመላክተዋል።

«አፍሪካ የቴክኖሎጂ ሽግግር በማምጣት...

ሐና አርዓያ ሥላሴ እንደገለጹት፣ ኢትዮ- ተርክዬ 
የኢንቨስትመንትና ቢዝነስ ፕሮሞሽን ፎረም መካሄዱ፤ 
በሁለቱ ሀገራት መካከል ያለውን ሰፊ የቢዝነስና 
ኢንቨስትመንት ግንኙነት የበለጠ ለማሳደግ አስፈላጊ 
ነው ብለዋል።

እንደ ኮሚሽነር ሐና ገለጻ፤ ባለፉት 20 ዓመታት 
ከተርክዬ ብዙ ኢንቨስተሮች ወደ ኢትዮጵያ ገብተዋል። 
በአጠቃላይ 200 የሚሆኑ የተርክዬ ኢንቨስተሮች 
ኢትዮጵያ ውስጥ ኢንቨስትመንት እያካሄዱ ነው። 
ከ20 ሺህ በላይ ለሚሆኑ ኢትዮጵያውያን የሥራ እድል 
ፈጥረዋል። አጠቃላይ የኢንቨስትመንት መጠኑም ወደ 
ሁለት ቢሊዮን ዶላር ደርሷል። 

ተርክዬ ለኢትዮጵያ ዋና ከሚባሉ የኢንቨስትመንት 
አጋሮች መካከል አንደኛዋ ናት ያሉት ኮሚሽነሯ፤ ይሁን 
እንጂ በኢትዮጵያ ካለው እድል አኳያ በቂ ነው ተብሎ 
አይታሰብም፤ በግብርና፣ አምራች ዘርፍ፣ ማዕድን፣ 
ቱሪዝም፣ ትምህርት ላይ  ተጨማሪ  ኢቨስትመንቶችን 
እንዲያደርጉ አስፈላጊው ድጋፍ ይደረጋል ብለዋል።

በኢትዮጵያ መዋዕለ ንዋይን ማፍሰስ ተጠቃሚ 
ያደርጋል ያሉት ኮሚሽነሯ፤ ቀደም ሲል ብዙ ተግዳሮቶች 
እንደነበሩም ጠቁመዋል። 

በአሁኑ ወቅት ግን የነበሩ ችግሮችን በመፍታት 
ለኢንቨስተሮች ምቹ ሁኔታ እየተፈጠረ ነው። በተለይ 
የቢዝነስና ኢንቨስትመንት ነባራዊ ሁኔታውን ለማሻሻል 
ብዙ የሕግ ለውጦች ተደርገዋል። እንዲሁም የአሠራር 
ማሻሻያዎች የተደረጉ በመሆኑ በሁሉም ዘርፎች 
ያልተነኩ የኢንቨስትመንት አማራጮች ለመጠቀም 
እድል ይፈጥራል ሲሉም አስረድተዋል።  

የተደረጉት የመሠረተ ልማት ማሻሻያዎች 
ኢትዮጵያን ጥሩ የኢንቨስትመንት መዳረሻ ሀገር 
አድርጓታል ያሉት ኮሚሽነር ሐና፣ ይህን ተከትሎ ከብዙ 
ሀገራት ከፍተኛ የኢንቨስትመንት ፍላጎት እየመጣ ነው 
ብለዋል።

እንደ ኮሚሽነሯ ገለጻ፤ የፎረሙ ዓላማ 
የተርክዬ ኢንቨስተሮች ኢትዮጵያ ውስጥ ያሉትን 
የኢንቨስትመንትና የቢዝነስ እድሎችን በዝርዝር 
ተረድተው በተለያዩ ዘርፎች እንዲሠማሩ ማድረግ ነው። 
ከዛካርያ የመጡት 23 ድርጅቶች የኢትዮጵያ መንግሥት 
ቅድሚያ በሚሰጣቸው በግብርናና በአምራች ዘርፎች 
የተሠማሩ ናቸው። በቆይታቸው ከመንግሥት አካላትና 
ከንግድ ድርጅቶች ጋር ይወያያሉ።

በኢትዮጵያ የተርክዬ አምባሳደር እና የአፍሪካ 
ኅብረት ቋሚ ተወካይ በረክ ባራን በበኩላቸው፣ 
የተርክዬ መርሕ የጋራ ተጠቃሚነት ላይ ያተኮረ 
ነው። በኢትዮጵያ የተሠማሩ የተርክዬ ኢንቨስተሮች 
ውጤታማ እየሆኑ ነው። ሌሎችም እንዲቀላቀሉ 
ጥረቶች አሉ። ኢትዮጵያና ተርክዬ የቆየና ትልቅ 
የዲፕሎማሲ ግንኙነት ያላቸው በመሆኑ የዲፕሎማሲ 
ግንኙነቱን በንግድ ልውውጥ ማጠናከር አስፈላጊ ነው።

ኢትዮጵያ ጥንታዊ የዲፕሎማሲ መዲና ናት ያሉት 
አምባሳደሩ፣ በዓለም አቀፍ ደረጃ ታዋቂ የዲፕሎማሲ 
ማዕከል ጭምር ናት፤ እንዲሁም ተርክዬ ከኢትዮጵያ 
ጋር ያላትን የቆየ ግንኙነት በመጠቀም የሁለቱን 
ሀገራት የንግድ ትስስርና ከአፍሪካ ጋር ያላትን ግንኙነት 
ለማጠናከር ትሠራለች ብለዋል። 

ኢትዮጵያ ብዙ የኢንቨስትመንት አማራጮች አሏት 
ያሉት አምባሳደሩ፤ የተርክዬ ተጨማሪ ባለሀብቶች 
ወደፊት በተለያዩ ዘርፎች እንደሚሰማሩም ገልጸዋል።

የተርክዬ ባለሀብቶች በኢትዮጵያ ከሁለት...

ማሕሌት ብዙነህ 

አዲስ አበባ፡- በተያዘው ዓመት ስድስት ወራት ውስጥ 
ለ70 ሺህ ሕጻናት የኩፍኝ ክትባት መሰጠቱንም የአዲስ 
አበባ ከተማ ጤና ቢሮ አስታወቀ፡፡

የአዲስ አበባ ጤና ቢሮ የእናቶችና ሕጻናት ጤና 
አገልግሎት ዳይሬክተር ወይዘሪት ስንዱ መኩሪያ 
ለኢትዮጵያ ፕሬስ ድርጅት እንደገለጹት፤ በአዲስ አበባ 
ከተማ የኩፍኝ ክትባት በመደበኛ የክትባት አገልግሎት 
ባሉ 101 ጤና ጣቢያ እና 11 የመንግሥት ሆስፒታሎች 
እየተሰጠ ነው፡፡ 

እንደ ወይዘሪት ስንዱ ገለፃ፤ በ2016 ዓ.ም ስድስት 
ወራት ውስጥም 70 ሺህ ለሚሆኑ ከተወለዱ እስከ ሁለት 
ዓመት ለሞላቸው ልጆች የኩፍኝ ክትባት ለመስጠት 
ታቅዶ 75 ሺህ የሚሆኑ ሕጻናት የመጀመሪያ ዶዝ ክትባት 
ወስደዋል፡፡ 70 ሺህ የሚሆኑ ሕፃናት ደግሞ ሁለትኛ ዶዝ 
ኩፍኝ መከላከያ ክትባት ተሰጥቷል፡፡

የኩፍኝ በሽታ በከፍተኛ ደረጃ በወረርሽን መልክ 
የሚተላለፍ ነው ያሉት ወይዘሪት ስንዱ፤ በክትባት 
ልንከላከላቸው ከምንችላቸው በሽታዎች አንዱ መሆኑን 
ጠቅሰዋል፡፡

ክትባቱ አንድ ልጅ ከተወለደበት ጊዜ ጀምሮ 
እስከ ሁለት ዓመት ድረስ ቢያንስ በመደበኛ የክትባት 
አገልግሎት ሁለት ጊዜ መከተብ አለበት ያሉት ወይዘሪት 
ስንዱ፤ የመጀመሪያው ክትባት በ9 ወር የሚሰጥ ሲሆን 
ሁለተኛው ዶዝ ክትባት ከአንድ ዓመት ከሦስት ወር 
እስከ ሁለት ዓመት ባለው ጊዜ ውስጥ የሚወሰድ መሆኑን 
አብራርተዋል፡፡ 

በመሆኑም አንድ ሕጻን የኩፍኝ በሽታን ክትባት 

በመዲናዋ በስድስት ወራት ውስጥ ለ70 ሺህ 
ሕጻናት የኩፍኝ ክትባት ተሰጥቷል

አግኝቷል የሚባለውም ሁለቱንም ክትባቶች ሲከተብ ነው 
ያሉት ዳይሬክተሯ፤ ሁለቱንም የኩፍኝ ክትባት በጊዜው 
መውሰድ በሽታውን 95 በመቶ የመከላከል አቅም አለው 
ብለዋል፡፡

በሽታው እንዳይከሰት እና እንዳይተላለፍ ከሚደረግ 
ጥንቃቄ በተጨማሪ ክትባት መውሰድ የኩፍኝ በሽታን 
በመከላከል ረገድ ጉዳት የማያስከትል እና ውጤታማ 
ቢሆንም ኅብረተሰቡ በተለይም በሁለተኛው ዶዝ ክትባት 
ላይ ያለው ግንዛቤ አናሳ ነው ብለዋል፡፡

ወይዘሪት ስንዱ የኩፍኝ በሽታ በጨቅላ ሕፃናት ላይ 
የሚበረታ እና በቀላሉ የሚተላለፍ በመሆኑ ተመራጩ 
እና የተሻለው መንገድ ክትባት በመሆኑም ወላጆች 
ልጆቻቸውን በተገቢው ዕድሜ እና ሁለቱንም ዶዝ 
የመከላከያ ክትባት ተከታትለው ማስከተብ አለባቸው 
ሲሉ አሳስበዋል፡፡

በመሆኑም እራስን ከበሽታው በመከላከልና ክትባቱን 
በአግባቡ በመውሰድ በበሽታው ሊከሰት የሚችለውን 
ሕመም ብሎም የሞት መጠን መቀነስ እንደሚቻል 
ወይዘሪት ስንዱ አስታውቀዋል፡፡

ወይዘሪት ስንዱ መኩሪያ

ኮሚሽነር ሐና አርዓያ ሥላሴ

አምባሳደር በረክ ባራን

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ትምህርትን በአፍሪካውያን  የዕለት ተዕለት ሕይወት  
የተሟላ ትርጓሜ እንዲኖረው መሥራት ወሳኝ ነው!

አፍሪካውያን  የበለጸገች  አኅጉር ለመፍጠር  የሰነቁትን ራዕይ እውን  ማድረግ የሚችሉት ራሱን የሚያውቅ 
እና  በራሱ የሚተማመን ትውልድ መፍጠር ሲችሉ ብቻ እንደሆነ ይታመናል። ለዚህ ደግሞ ትምህርት  ሊኖረው 
የሚችለው  በሁለንተናዊ  ጠቀሜታ የጎላ እና መተኪያ የሌለው ነው። 

ትምህርት  ያደጉ   ሀገሮች  የአሁናዊ ዕድገታቸው  ሆነ የቀጣይ ዘመናቸው  ተስፋ  ዋነኛ መሰረት  ነው። 
ለዚህም ትናንትም ሆነ ዛሬ  ለትምህርት ከፍተኛ  ትኩረት ሰጥተው  እየሠሩ ነው። ትውልዶችን ዘመን የሚዋጅ 
እውቀት በማስታጠቅ ለአንቱታ ያበቃቸው ስልጣኔ  ቀጣይ እንዲሆን ባላቸው አቅም ሁሉ እየተንቀሳቀሱ ነው።

ይህ ለትምህርት የሰጡት  ትኩረት ከትናንት ዛሬ፤ ከዛሬ ነገ ለሚያልሟቸው ህልሞች  እውን መሆን አቅም 
ከመሆን  ባለፈ፤ ዓለም አሁን ላይ ላለችበት  ዕድገት ባለውለታ  አድርጓቸዋል፤ ከዚህም ባለፈ  የተቀረው ዓለም  
ከእነርሱ ጋር እኩል ለመሄድ  የስልጣኔያቸው  ጠባቂ እየሆነ ያለበትን  ሁኔታ መፍጠርም ችለዋል።  

አፍሪካውያን  በቀደሙት  ዘመናት/በቅኝ ግዛት ዘመን  ከነበሩበት ፖለቲካዊ፣ ማኅበራዊና ኢኮኖሚያዊ  
ባርነት አንጻር፤ ከትምህርትና ትምህርት ሊፈጥረው ከሚችለው  የአእምሮ ልዕልና /እውቀት  ተገልለው  እንዲኖሩ 
የተደረገበት ሁኔታ መኖሩ የአደባባይ ሚስጥር ነው። ከዚህ የተነሳም  ላልተገባ  የጭለማ ሕይወት ተዳርገዋል። 

የአህጉሪቱ ሕዝቦች፣ የነጻነት ትግሉ  የአህጉሪቱን   የወደፊት እጣ ፈንታ በትምህርት የመቀየር የዳበረ 
ራዕይ ቢኖረውም፤ ከነጻነት ማግስት በአህጉሪቱ  የተፈጠረው  ማኅበራዊ እና ፖለቲካዊ   ምስቅልቅልና ከዚህ  
የመነጨው  የዕርስ በዕርስ ግጭት እና ጦርነት    አህጉሪቱ  ለትምህርት ተገቢውን ትኩረት እንዳትሰጥ  ተግዳሮት 
ሆኖባት ቆይቷል።

ይህም  ዛሬ ጭምር  አፍሪካ እና ሕዝቦቿ  የብዙ የተፈጥሮ ጸጋ ባለቤት፤ ከራሳቸው ተርፈው ለለሌሎች 
የሚተርፍ ሀብት ባለቤቶች   ቢሆኑም  የድህነትና የሀዋላ ቀርነት  ተምሳሌት ከመሆን  አልተሻገሩም። አንገታቸውን 
ደፍተው ከጠባቂነት ሕይወት አልተላቀቁም ። 

አፍሪካውያን  ካሉበት  የድህነት፤ የኋላ ቀርነት  እና  የጠባቂነት ሕይወት ወጥተው፤ የራሳቸውን ዕድል 
በራሳቸው ለመወሰን ከሁሉም በላይ  ዘመኑን የሚዋጅ ትምህርት ያስፈልጋቸዋል። ከነጻነት ማግስት ጀምሮ 
ካሉበት  ማኅበራዊ እና ፖለቲካዊ   ምስቅልቅል ወጥተው  የተረጋጋች ሰላማዊ እና የበለጸገች  አኅጉር ለመፍጠር  
ትምህርት ወሳኝ አቅማቸው ነው፡፡  

ለዚህም ከሁሉም በላይ ራሳቸውን በተገቢው መንገድ ማወቅ የሚያስችል፤  የቀደሙት ቅኝ ገዥዎቻቸው   
እንደሚያስቧቸው ሳይሆን  ፍጥረታዊም ሆነ አሁንዊ  ማንነታቸው  የራሳቸውን ብሩህ እጣ ፈንታ መስራት 
የሚያስችል የተሟላ ስብዕና ባለቤት መሆናቸውን ሊያረጋግጥላቸው የሚችል ትምህርትና የትምህርት ስርዓት 
ያስፈልጋቸዋል። 

ያላቸውን የተፈጥሮ ጸጋዎች  አውቆ ማልማት፣ መነጋገርን ፣ ተነጋግሮ መደማመጥን ፣ ተደማምጦ 
መስማማትን  መፍጠር የሚያስችል፣ በዚህም አህጉሪቱን ከግጭት አዙሪት  በማውጣት ሕዝቦቿን ብዙ ዋጋ 
ወደ ከፈሉበት  የተሟላ ነጻነታቸው የሚመራ  በዕውቀት የተገራ አእምሮ ያስፈልጋቸዋል፤ ለዚህ ደግሞ ዘመኑን 
የሚዋጅ  ከራሳቸው ትናንቶች የተቀዱ እውቀቶች ወሳኝ  ናቸው።  

በወንድማማችነት፤ በጋራ ተጠቃሚነታቸው ላይ ትኩረት ሰጥተው በመሥራት  ባልተገባ ትርክት  የጠቆረውን 
የቀደመ ታሪካቸውን  በመለወጥ፤ በብዙ ሴራ የተተበተበውን አብሮ የማደግ  አቅማቸውን  ተጨባጭ አቅም  
ማድረግ ይኖርባቸዋል፤ ለዚህ ደግሞ ለሴራ ያልተገዛ አእምሮ መፍጠር ይኖርባቸዋል።  

በዓለም አቀፍ መድረኮች  እንደ አንድ ትልቅ   ማኅበረሰብ  እራሳቸውን ወክለው የሕዝቦቻቸውን ሁለንተናዊ 
ተጠቃሚነት  እውን በማድረግ  ቀጣይነት ያለው  የትውልዶች መነቃቃት  መፍጠር፤ በመነቃቃጥ ውስጥ 
ቀጣይነት ያለው  ፖለቲካዊ፣ ኢኮኖሚያዊና ማኅበራዊ እድገቶችን አስጠብቆ ማስቀጠል  የሚያስችል የትምህርት 
ስርዓት ያስፈልጋቸዋል። 

ይህን ለመፍጠር ከሁሉም በላይ እንደ አህጉር  ለትምህርት ትኩረት መስጠት፣ የትምህርት ስርዓቶችም  
ይህንኑ እውነታ ተጨባጭ ማድረግ የሚያስችል አቅም እንዲኖራቸው  በኃላፊነት መንፈስ መስራት ያስፈልጋል።  
የትምህርትን ሁለንተናዊ  ጠቀሜታ ከአካዳሚክ ትርጓም ባለፈ  በአፍሪካውያን  የዕለት ተዕለት ሕይወት ውስጥ 
የተሟላ ትርጓሜ እንዲኖረው  በቁርጠኝነት መሥራት ወሳኝ ነው።   

ትውልዱ  ነገዎቹን  በባዕድ ሀገር ተስፋ ከማድረግ  አውጥቶ ፣ ቁጭት በሚፈጥረው  የመሥራት መነቃቃት  
የራሱን ዕጣ ፈንታ ብሩህ ማድረግ፣ ከጠባቂነት ወጥቶ  ተራፊ ሊሆን እንደሚችል፤ የሚያስተውልበትና በተግባር 
በቁጥ የሚንቀሳቀስበትን  የትምህርት መነቃቃት መፍጠር  ያስፈልጋል፤ ለዚህ ደግሞ  የሀገራት  መሪዎች ኃላፊነት  
ትልቅ እና ታሪካዊ ጭምር ነው!

ዓድዋ…  ሰው፣  ነጻነትና እኩልነት

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

በትረ ሙሴ (መልከ ኢትዮጵ)

የካቲት 23 1888 የዛሬ መቶ ሀያ ስምንት 
ዓመት በኢትዮጵያ የታሪክ ድርሳን ላይ አንድ ታሪክ 
ተመዘገበ፣ አድዋ የሚል የስሞች ሁሉ፣ የክብሮች 
ሁሉ፣ የነጻነቶች ሁሉ በኩር፡፡ ሁለት በታሪክ፣ 
በባህል፣ በስልጣኔ፣ በአይዶሎጂ የተራራቁ ሀገራት 
ኢትዮጵያና ጣሊያን አንዱ በራስ ወዳድነት አንዱ 
ደግሞ በነጻነት ስም ጽንፍ ቆሙ፡፡ ከመዲናችን አዲስ 
አበባ በስተ ሰሜን አቅጣጫ በ1065 ኪሎ ሜትር 
ርቀት ላይ የኢትዮጵያውያን የከፍታ ምኩራብ አድዋ 
ለህልውናቸው በተጉና በእብሪት በታጠቁ  ሁለት 
ተቃራኒ ነፍሶች ታመሰች፡፡

እውነት፣ ጽናትና፣ አንድነት ሕብረት ፈጥረው፣ 
ጀግንነት፣ አትንኩኝ ባይነትና የሀገር ፍቅር ስሜት 
አብረው ራስ ወዳዱንና እብሪተኛውን የፋሺስት 
ወራሪ ኃይል ለሕልውናቸው የቆሙ ጥቁር ነፍሶች 
አሸነፉት፡፡ በዚህ የጥቁርነት ተጋድሎ ውስጥ እኔና 
እናንተ ተፈጠርን፡፡ በዚህ የአንድነት መንፈስ ውስጥ 
ጥቁርነት ለመለመ፡፡ አፍሪካ ቀና አለች፡፡ በነዚያ 
ስለክብራቸው ሞትን በደፈሩ፣ ስለ ነጻነታቸው 
መከራን በናቁ ኢትዮጵያውያን ተጋድሎ ዛሬን አየን። 
ይሄ የታሪክና የሰው መሆን ልኬት በአንድ ቃል እና 
በአንድ እውነት ቢታሰር ‹ሰው፣ ነጻነትና እኩልነት› 
የሚል ስም ይወጣዋል፡፡

ሰው ነጻነትና እኩልነት ከወደ አፍሪካ በኩል 
ዓለምን ተዋወቁ፡፡ አዲስ ታሪክ፣ አዲስ አስተሳሰብ፣ 
አዲስ እውነት በጥቋቁሮቹ ኢትዮጵያውያን በኩል 
ስፍራ ያዙ፡፡ ዓለም አይታው የማታውቀውን 
የጀግንነት ወኔ ከወደ አፍሪካ በኩል አየች። 
ይህ የኢትዮጵያ የአንድነት መንፈስ በመላው 
አፍሪካ ተቀጣጥሎ አፍሪካን ነጻ አወጣ፡፡ ዓለም 
ደግሞ የተዛባውን የነጮች የበላይነት አስተሳሰብ 
እንድታስተካክል ተገደደች፡፡ ዛሬም ድረስ አፍሪካና 
ዓለም የአድዋን ፍሬ እየበሉ ነው፡፡ ዛሬም ድረስ 
በመላው ዓለም የሚኖሩ ጥቁሮች ቀና ያደረጋቸውን 
አድዋን ያከብራሉ፡፡

አድዋ  እኔና  እናንተን በገዘፈ  ታሪክ ላይ ያቆመ  
የአባቶቻችን የተጋድሎ ውጤት ነው፡፡ ይህ ስም ለእኛ 
ለኢትዮጵያውያን ዘላለማዊ ክብር፣ ለነጮቹ ደግሞ 
ዘላለማዊ ውርደት ሆኖ ዛሬም ድረስ አለ፡፡ አድዋ 
ከብዙሀን ለብዙሀን የተንጸባረቀ የጥቁርነት አክሊል 
ነው፡፡ ስለሌሎች የፈሰሰ ደም፣ የደቀቀ አጥንት፣ 
ያላበ ላብ የፈጠሩት እውነታ ነው፡፡ ዓለም ሳትፈልግ 
በግድ እያነቃትም ቢሆን የዋጠችውና በደማቅ ብዕር 
የከተበችው የውርደት ታሪኳ ነው፡፡

ከአድዋ ድል ቀደም ብሎ በ1880ዎቹ አካባቢ 
ላይ በጀርመን በርሊን አውሮፓውያን አንድ ስብሰባ 
ተቀምጠው ነበር፡፡ የስብሰባው አንኳር ዓላማ 
አፍሪካን በመቀራመት አንጡራ ሀብቷን የመመዝበር 
የራስወዳድነት ምክክር ነበር፡፡ በዚህ የቀኝ ግዛት 
ምክክር ላይ አፍሪካውያንን ያዋረዱና ክብር የነኩ 
በርካታ ሀሳቦች ሲንሸራሸሩ ነበር፡፡ ጥቁርነት ባርነት 
ነው፣ ነጭ የኃይል፣ ጥቁርነት ደግሞ የደካማነት 
ምልክት እንደሆነ በሰፊው ሲወራ ነበር፡፡ በዚህ 
አስተሳሰብ በኩል በኃይልና በበላይነት መንፈስ 
ድንበር የመሻገር ዓላማቸውን እውን የማድረግ 
እርምጃቸውን ቀጠሉ፡፡

እንዳሉትም ሰራዊታቸውንና የጦር መሳሪያቸውን 
ተማምነው አይረባም ወዳሉት አፍሪካ ዘመቱ፡፡ 
በጊዜው ኢትዮጵያን እንድትወር እድል ያገኘችው 
የወቅቱ ስልጡን ሀገር ጣሊያን ነበረች፡፡ ጣሊያኖች 
በጀነራል አልቤርቶኒና በጦር አዛዣቸው  ጄነራል 
ባራቴሪ እየተመሩ የተስፋችን ምድር ወዳሏት 
ኢትዮጵያ ደረሱ…ግን እንዳሰቡት የሆነ አንድም ነገር 
አልነበረም፡፡ በዓለም ታሪክ ታይቶም ተሰምቶም 
በማይታወቅ ሁኔታ ኢትዮጵያ ሀገራችን በባህላዊ 
የጦር መሳሪያ እየተመራች ዘመናዊውን የጣሊያን 
ወታደር ድባቅ መታችው፡፡

በመቶ ሺ የሚቆጠር የኢትዮጵያ ገበሬ ሰራዊት 

ከአንድ ቀን ባልበለጠ ጊዜ ውስጥ በጦር ሰራዊቱ 
አስፈሪ የሆነውንና በወታደራዊ አካዳሚ የሰለጠነውን 
የአውሮፓ ቅኝ ገዢ ኃይል ተቆጣጠረው፡፡ እኚህ 
ከላይና ከታች በሁለት አረፍተ ነገር የተገለጹት 
እውነት የማይመስሉ አድዋዊ ጀብዶች እንዴት? 
ለምን? የሚሉ አመራማሪ ጥያቄዎችን በማስነሳት 
ዛሬም ድረስ ዘልቀዋል፡፡

በአድዋ ትንሳኤ በአፍሪካ ሰማይ ስር የነጻነት 
ጮራ ፈነጠቀ፡፡ እኩልነት ነገሰ፡፡ የበላይነት ተገረሰሰ። 
ይሄ ታሪክ ሕብረት የወለደው የእኔና የእናንተ ታሪክ 
ነው፡፡ ይሄ ታሪክ አፍሪካን የፈጠረ፣ ጥቁርነትን ያገነነ 
የአባቶቻችን የሀገር ፍቅር ስሜት ነው፡፡ የሀገር ፍቅር 
በተግባር ሲገለጽ አድዋን ይመስላል፡፡ አንድነትና 
ኅብረት ሚዛን ላይ ሲያርፉ ኢትዮጵያዊነትን 
ይመዝናሉ፡፡ አባቶቻችን ይቺን ሀገር ሲተውልን 
በብዙ መስዋዕት ውስጥ አልፈው ነው…፡፡

አድዋ በሀገራቸው ቀልድ በማያውቁ ኢትዮጵያዊ 
አርበኞች ሞትና እንግልት የመጣ የጥቁሮች ድል ነው፡ 
ይህ ድል በአውሮፓ ቅኝ ግዛት ስር ላሉ አፍሪካውያን 
መታደስን ፈጥሯል፡፡ በባርነት ቀንበር ለተያዙ፣ 
ፍትህና እኩልነት ለተነፈጋቸው ጭቁን ነፍሶች ድህነት 
ሆኗል፡፡ ይሄ ብቻ አይደለም ታላቁ የአድዋ ድል 
የዓለምን የፖለቲካ መልክና ርዕዮተ ዓለም ከቀየሩ 
ኩነቶች ውስጥ አንዱም ሆኖ አልፏል፡፡ 

የእንግሊዝ ጋዜጦች በፊት ገጻቸው ላይ 
በአፍሪካ ድል ማግስት የመጣውን አፍሪካዊ 
ማዕበል በመመልከት ‹የዓለም ታሪክ ተገለበጠ፣ 
ታላቅ የትውልድ ማዕበል በአፍሪካ ተቀሰቀሰ› ሲሉ 
ጽፈዋል፡፡ በኢንሳይክሎፒዲያ ብርታኒካ የነጻነት 
ተጋድሎ መሪዎች ጉባኤ ላይ የዘመናዊቷ ኢትዮጵያ 
አባት እየተባሉ የሚጠሩት ዳግማዊ አጤ ሚኒሊክ 
በሌሉበት የአፍሪካና የመላው ጥቁር ሕዝቦች የነጻነት 
ተጋድሎ መሪ ሲል መርጧቸዋል፡፡

ከአድዋ የድል ዜና በኋላ በአፍሪካ ምድር በርካታ 
ተዐምራቶች ተፈጥረዋል፡፡ የአድዋ የድል ብስራት 
ለእኛ ለአፍሪካውያን የክብር ጮራን ሲፈነጥቅ 
ለነጮቹ ደግሞ የውርደት ማቅን አከናንቧል፡፡የነጮች 
የበላይነት፣ የምዕራባውያን ፊታውራሪነት እክል 
የገጠመው  ነጭ  በጥቁር   የተሸነፈ   እለት  ነው፡፡ 

አድዋ…ወደ ገጽ 6 ዞሯል

በዓለም ታሪክ ታይቶም 
ተሰምቶም በማይታወቅ ሁኔታ 
ኢትዮጵያ ሀገራችን በባህላዊ 
የጦር መሳሪያ እየተመራች 

ዘመናዊውን የጣሊያን ወታደር 
ድባቅ መታችው

ነፃ ሃሳብ
ፖለቲካ እና ልዩ ልዩ 

አድዋ ስም ብቻ አይደለም፣ አድዋ ተራራ ብቻ 
አይደለም…አድዋ ታሪክ ነው፣ አድዋ የጭቁን 
ሕዝቦች የነጻነት ዓርማ ነው፡፡ ሰው ነጻነትና 
እኩልነት ከአፈር የተነሱበት ማግስት ነው። 
ከሁሉ በላይ በደም የተሰመረ የሰብአዊነት 
ድንበር ነው፡፡

ከዚህ ታሪክ ቀጥለው ሀገርና ሕዝብ 
ባለታሪክም የሆኑ በርካታ ጭቁኖች አሉ፡፡ ይሄን 
ታሪክ ተደግፈው የቆሙ፣ ተማምነው የጸኑ፣ 
በዚህ ታሪክ ስር የሳቁ እልፍ ነፍሶች በየምኩራቡ 
አሉ፡፡ ከዓለም መፈጠር ቀጥሎ ዓለምን እንደ 
አዲስ የፈጠረ በተለይ የሰው ልጆችን ስር የሰደደ 
ራስወዳድነት ወደፍትህና ወደሚዛናዊነት 
የመለሰ የጥቂት ሀገሮች ድፍረትና ወኔ ግን ደግሞ 
የብዙሀን ነጻ መውጣት የተንጸባረቀበት አድዋ 
እንሆ ዛሬም በደመቀ መንፈስ በመከበር ላይ 
ይገኛል፡፡

ከጣሊያን ሽንፈት በኋላ ጣሊያን እንደነበረች 
አልቀጠለችም፡፡ ጣሊያን ብቻ አይደለችም 
አፍሪካና ዓለምም እንደነበሩ አልቀጠሉም። 
በፖለቲካቸው ላይ፣ በታሪካቸው ላይ፣ 
በስነልቦናቸው ላይ ለውጥ አምጥተዋል፡፡ ዛሬም 
ድረስ ነጮች ያልመለሱት አንድ ጥያቄ ቢኖር 
የአድዋን የድል ሚስጢር ነው፡፡ አድዋ ለነጮች 
ሁሌም ውርደት ሁሌም ጥያቄ ነው፡፡ አንዳንዶች 
ኢትዮጵያውያን አፍሪካውያን አይደሉም ሲሉ 
ለሽንፈታቸው ማስተባበያ ያቀርባሉ፡፡ የተቀሩት 
ደግሞ ኢትዮጵያውያንን እንደ መለኮታዊ ኃይል 
ቆጥረው ለሽንፈታቸው የእምነታቸውን ኃይል 
ተጠያቂ ሲያደርጉ ይደመጣል፡፡ 

ኢትዮጵያዊነትን እንደ ሚስጥር ቆጥረው 
ዛሬም ድረስ ከነ ጥያቄያቸው የተቀመጡ 
ሀገራት ጥቂቶች አይደሉም፡፡ እውነት ነው 
ኢትዮጵያዊነት በአንድነት ሲታጀብ ሚስጥር 
ነው፡፡ በፍቅርና በወንድማማችነት ሲቋጠር 
መልስ የሌለው ጥያቄ ነው፡፡ አድዋ ለነጮቹ 
ጥያቄ..ለእኛ ደግሞ መልስ..እንሆ ዘላለማዊ 
ክብር፡፡

ከአድዋ ድል በኋላ በጣሊያን ምድር ብዙ 
ነገር ሆኗል፡፡ የወቅቱ የጣሊያን ንጉስ አማኑኤል 
ኡምቤርቶ የልደት ቀን በመላ ሀገሪቱ የሀዘን ቀን 
እንዲሆን ተወስኗል፡፡ ዋና ከተማዋን ሮምን 
ጨምሮ ፍሎሬንስ፣ ሚላንና ቬነስ የመሳሰሉ 
ከተሞች ምኒሊክ ለዘላለም ይኑር› በሚሉ ቁጣ 
በወለዳቸው ሕዝባዊ መፈክሮች ተጥለቅልቀው 
እንደነበሩ ታሪክ ይነግረናል፡፡ 

እዛም እዚም በነጮች መሸነፍ የተንገበገቡ 
እፍረት ወለድ የምዕራባውያንና የአውሮፓውያን 
የዝምታ ጉርምርምታ ሲደመጥ ነበር፡፡ ይሄ 
ሁሉ የሆነው በአንድነት በመቆማችን ነው። 
የአንድነታችን ዋጋ አድዋ ላይ ሀገርና ሕዝብ፣ 
ታሪክና ነጻነት ፈጥሮልናል…፡፡

ጥቁሮች በታሪካቸው የአድዋን ያክል ክብርና 
ሞገስ አግኝተው አያውቁም፡፡ ይሄ ስም፣ ይሄ 
ኢትዮጵያዊነት፣ ይሄ የአንድነት መንፈስ በምን 
ይገለጻል? ኢትዮጵያ አዲስ አፍሪካዊ አህጉር 
እና አስተሳሰብ ፈጠረች በሚል ሊገለጥ የሚችል 
ይመስለኛል። እውነቱም  ይሄ ነው፡፡ ይሄን 
እውነት ለማረጋገጥ ከአድዋ በፊትና ከአድዋ 
በኋላ ያለችውን ዓለም ማየቱ በቂ ነው፡፡ 

ኢትዮጵያ  የዓለምን የተዛባ አስተሳሰብ 
ወደእኩልነት ሚዛን ያወረደች የፍትህ ውሀ 
ልክ ናት፡፡ ይሄ ክብር እንዴት እንደመጣ 
ለሁላችንም ግልጽ ነው፡፡ አድዋ የተፈጠረው 
በኢትዮጵያውያን አንድነት ነው፡፡ እንዴትም 
ቢታሰብ ከዚህ ውጪ መልስ የለውም፡፡ 

በወቅቱ ከመኳንቱ ጋር ያልተስማሙ፣ የንጉሱን 
አስተዳደር የሚተቹ መሳፍንቶች የነበሩ 
ቢሆንም ጣሊያን ሀገራችንን ሊወር ሲመጣ ግን 
ሁሉም ኢትዮጵያዊ ቅራኔና ቅሬታውን ወደ ጎን 
ብሎ ጣሊያንን ሊፋለም አድዋ ከትሟል፡፡

የአባቶቻችንን ነፍስና ስጋ?  የአባቶቻችንን 
አእምሮና ልብ? ይሀው ነበር፤  ዛሬ ላይ 
እየራቀን የመጣው እውነት ይሄ ነው። 
አባቶቻችን ከነልዩነታቸው ወደ አድዋ 
አልሄዱም፣ ቅሬታና ቅያሜያቸውን ይዘው 
አልዘመቱም፣ ምን አገባኝ ሲሉም በዝምታ 
አልተቀመጡም። ሁሉም ነገር ከሀገር በኋላ 
እንደሚደርስ ስለሚያውቁ ቅድሚያ ለሀገራችን 
ሲሉ በአንድነት ተቧድነዋል፡፡

አባቶቻችን ከነቅሬታቸው ዘምተው 
ቢሆን፣ ፖለቲካዊና ማኅበራዊ ልዩነታቸው 
ከሀገር ፍቅር ስሜታቸው በላይ ገዝፎ ቢሆን 
ዛሬ ላይ በዚህ ክብርና ሞገስ ባልቆምን ነበር። 
የተፈጠርነው በአባቶቻችን አንድነት ነው። 
ዛሬን ያየነው በአርበኞቻችን የሀገር ፍቅር 
መንፈስ ነው፡፡ ለነገው አድዋ እነሱን እንምሰል።

የሀገር ጉዳይ ሁሌም ከፊት ነው፡፡ የሀገር 
ጉዳይ ከግለሰብ ጉዳይ በልጦ አያውቅም፡፡ 
ከፖለቲካና ከብሄር ቡዳኔ ቀድሞ አያውቅም። 
አባቶቻችን በመሀከላቸው ቅራኔ ነበር ግን 
በሀገር ጉዳይ ላይ በአንድነት ቆመው አድዋን 
ፈጥረዋል፡፡ በዚህም ትውልዶችን የባለ 
ጥልቅ ታሪክ ባለቤት አድርገዋል። እኛም ዛሬ 
ልዩነታችንን ወደ ጎን ብለን የተሻለች ሀገር 
ለመፍጠር የጀመርነውን ጉዞ ወደ ስኬት 
እንዲመጣ መትጋት ይጠበቅብናል። 

ልጆቻችን የሚኮሩበትን፣ መጪው 
ትውልድ የሚደነቅበትን የአባቶቻችንን አይነት 
አድዋ መፍጠር ግድ ይለናል፡፡ በፊታችን የእኛን 
አንድነት የሚሹ በርካታ ሀገራዊና ቀጣናዊ 
ጎዳዮች አሉ፡፡ በፖለቲካው፣ በኢኮኖሚው፣ 
በማኅበራዊ ሕይወታችን ለራሳችንም ሆነ 
ለትውልድ ልንሰራው የሚገባ አድዋ አለ፡፡

ስለሰላም፣ ስለአንድነት ያልፈታናቸው ብዙ 
ንትርኮች አሉ፡፡ ጀምረን ያልጨረስናቸው፣ 
ተነጋግረን ያልተግባባንባቸው ብዙ ሀገራዊ 
የቤት ስራዎች አሉ፡፡ የእኛ አድዋ የሚጀምረው 
ከዚህ ነው፡፡ የዚህ ትውልድ ጀብድ ከእርቅና 
ከምክክር የሚጀምር ነው፡፡ ሳንታረቅና 
ሳንግባባ፣ ሳንመካከርና አንድነት ሳናበጅ ታሪክ 
ከማበላሸት ባለፈ  ታሪክ መስራት አይቻለንም። 
የእኛ አድዋ ከፍቅር ነው የሚጀምረው፡፡ 
ከወንድማማችነት ነው የሚቀጥለው፡፡

አሸናፊነት ያለው በቅደም ተከተል ውስጥ 
ነው፡፡ ቅደም ተከተሉን ያልጠበቀ ሁነት 
ሁሉ አሳፋሪ ነው፡፡ የአባቶቻችን አድዋ 
ክብር ያገኘው በአባቶቻችን ለሀገር ቅድሚያ 
በሰጠ እሳቤ ነው።  የእኛም አድዋ ለሀገር 
ቅድሚያ በመስጠት የሚጀምር ነው፡፡ ሀገር 
ያልቀደመችበት፣ ሕዝብ ያልተሰለፈበት አድዋ 
የለም፡፡ ግለሰብ ወይም ደግሞ ብሄር የጀገነበት 
ሕዝባዊ ክብር ታይቶ አይታወቅም፡፡ የእኛ 
አድዋ ከፍቅር ጀምሮ በኢትዮጵያዊነት  ክብር 
የሚቋጭ ነው፡፡ 

አድዋ የታላቅ አስተሳሰብ ነጸብራቅ ነው፡፡ 
በአድዋ ድል ውስጥ ሞትና ክሽፈት፣ ማሸነፍና 
መሸነፍ ብቻ አይደለም ያለው፡፡ አንድነት 
ጸንሶ የወለደው የሚደንቅ የጦር አመራርነት፣ 
መጨረሻ ከሌለው መታመን ጋር መሳ ለመሳ 
የቆመበት ነው፡፡ ከሁሉም የሚልቀው እውነት 
ደግሞ ኢትዮጵያ የቀደመችበት፣ ሰው መሆን 
ከነጻነትና ከክብር ጋር ያበሩበት መሆኑ ነው። 

በአጭር ቃል የድንቅ ጥበብ፣ የድንቅ አስተውሎት 
ውጤት ነው፡፡

ዛሬ ላይ እኔና እናንተ በግልም ሆነ በማኅበራዊ 
ሕይወታችን እየባከንን ያለነው ቅድሚያ 
ለሚሰጠው ቅድሚያ ባለመስጠታችን ነው። 
ሀገራቸውን ከፊት ያደረጉ ሕዝቦች ሁሌም 
አሸናፊዎች ናቸው፡፡ የለያዩንን ነገሮች ወደ ጎን 
ብለን ወደ ትልቅ ሀገራዊ የቤት ስራችን እናማትር። 
የአባቶቻችን የማሸነፍ ጥበብ ለሀገራቸው ቅድሚያ 
መስጠታቸው እንደነበር መቼም ልንረሳው 
አይገባም፡፡

 እኔና እናንተም ለማሸነፍ ለሀገራችን ቅድሚያ 
መስጠት አለብን፡፡ ለመግባባት፣ ለመስማማት 
ቅድሚያ ለሚሰጠው ጉዳይ ቅድሚያ መስጠት 
አለብን፡፡ እያቀያየሙን ያሉ ነገሮች ብንተዋቸው፣ 
ብናዘገያቸው የማይጎዱን ነገሮች ናቸው፡፡ 
እየጣሉን፣ ኋላ እያስቀሩን ያሉት እነዚህ ነገሮች 
እንደሆኑ ገና አልገባንም። ለረጅም ዘመናት በነዚህ 
ነገሮች ስንገፋፋ ኖረናል፡፡ ለምን? ስንል ራሳችንን 
እንጠይቅ..

ከአድዋ መማር አለብን፣ ከአባቶቻችን 
መማር አለብን..እንደ ዜጋ፣ እንደ መንግስት፣ 
እንደ ተፎካካሪ ፓርቲ አድዋና አርበኞቻችን 
የሚያስተምሩን ብዙ ነገሮች አሉ፡፡ አድዋ የኅብረ 
ብሄራዊነት፣ የአትንኩኝ ባይነት መንፈስ ነው። 
ለሀገርና ሕዝብ ቅድሚያ የመስጠት ዋጋ ነው። 
የእምነት፣ የጽናት፣ የአልበገሬነት ንቅናቄ ነው። 
እንደ ሀገር ከታሪካችን የምንማረው ብዙ ነገር 
አለ…ዓመት በመጣ ቁጥር ማክበር ሳይሆን እኛ 
የዚህ ትውልድ አብራኮች በአባቶቻችን መንፈስ 
ውስጥ መውደቅ አለብን፡፡ እነሱን መምሰል 
ይጠበቅብናል..

ማየት ብንችል፣ ወደሚያግባባን መራመድ 
ብንችል እስከዛሬ ድረስ ሲያገፋፉን የነበሩ ነገሮች 
ሁሉ እዚህ ግባ የማይባሉ እንደሆኑ እንደርስባቸው 
ነበር፡፡ በአድዋ መታሰቢያ ሙዚየም  ምረቃ 
ማግስት እንቃ እላለው..አባቶቻችን በዘመናዊ 
ጦርና፣ በዘመናዊ መሳሪያ ነቅቶና በቅቶ የመጣውን 
ጣሊያንን በንቃት የበለጡት ለሀገራቸው ቅድሚያ 
በመስጠት ነው። ለሀገር ቅድሚያ መስጠት 
መንቃት ነው። ከዛሬ አርቆ ነገን ማየት የዚህኛው 
ትውልድ የቤት ስራ ነው፡፡

ተማሪ ብንሆን አባቶቻችን አስተማሪዎቻችን 
ነበሩ፡፡ ቀናኢ ብንሆን አድዋ ቃል ኪዳናችን መሆን 
ይችል ነበር፡፡ ለለውጥ ብንዘጋጅ ታሪኮቻችን 
እኛን ለማስተሳሰር በቂዎች ነበሩ፡፡ ከአድዋና 
ከአርበኞቻችን ሀገር የማቆየት ተጋድሎ እንማር። 
ለጥቁርነት ጌጥ ከሆነው፣ ነጮችን ካስጎነበሰው 
ኢትዮጵያዊ አንድነታችን እንማር፡፡ 

በአድዋ ላይ ቆመን መለያየት አይታሰብም። 
አድዋ ቋጠሮ ነው..እኔን ካንተ አንተን ከሌላው 
የቋጠረ የኢትዮጵያዊነት ድርና ማግ ነው፡፡ 
አድዋ የኢትዮጵያውያን እጆች በአንድነት የሳሉት 
የጋራ ስዕላቸው ነው፡፡ እጆቻችን ለታሪክ ብርቅ 
አይደሉም፣ ክንዶቻችን ለድል ሩቅ አይደሉም…
የአባቶቻችንን የአንድነት መንፈስ መውረስ 
ከቻልን በዳግም አድዋ ስም ዳግማዊ አፍሪካን 
መፍጠር እንችላለን፡፡

ዛሬም አፍሪካውያን ወንድሞቻችን እንደ 
ቀደመው ዘመን ከኛ የሚጠብቁት አለ፤ ዛሬም 
የአፍሪካ አይኖች ወደ እኛ ለአዲስ እውነታ  
እንደማተሩ ነው፡፡ የምዕራባውያን ዘመነኛ ቅኝ 
ግዛት መልኩን ቀይሮ በዘመናዊው ዓለም በአፍሪካ 
ላይ ዳግም አገርሽቷል፡፡ ይሄ ግርሻ፣ ይሄ መልከ 
ልውጥ ባርነት የሚቆመው ደግሞ እንደያኔው 
የአባቶቻችን ወኔ እኔና እናንተ በአንድነት መቆም 
ስንችል ነው።  

ዓድዋ…  ሰው፣...  

ከ 5ኛ ገጽ የዞረ

የአድዋ የድል ብስራት ለእኛ 
ለአፍሪካውያን የክብር ጮራን 

ሲፈነጥቅ ለነጮቹ ደግሞ 
የውርደት ማቅን አከናንቧል። 

የነጮች የበላይነት፣ 
የምዕራባውያን ፊታውራሪነት 
እክል የገጠመው ነጭ በጥቁር 

የተሸነፈ እለት ነው፡፡ አድዋ 
ስም ብቻ አይደለም፣ አድዋ 

ተራራ ብቻ አይደለም…አድዋ 
ታሪክ ነው፣ አድዋ የጭቁን 
ሕዝቦች የነጻነት ዓርማ ነው

ሀገርኛ
ማህበራዊ

የጌዴኦ የጋብቻ ስነ-ሥርዓት
በጌዴኦ ብሔረሰቡ ዘንድ ተግባራዊ የሚደረጉ የተለያዩ 

የጋብቻ ዓይነቶች ያሉ ሲሆን እነዚህም "ካጃ"/ሕጋዊ 
ወይንም የስምምነት ጋብቻ/፣ ቡታ፣ ጃላ፣ ኪንቾ፣ አደባና፣ 
ሀዋዴ፣ ዋራዬ ኦልታ፣ ሰባ እና ጊንባላ በመባል ይታወቃሉ። 
ከእነዚህ መካከል “ካጃ” እና "ሀዋዴ" የተሰኙት የጋብቻ 
ዓይነቶች በብሔረሰቡ ውስጥ በስፋት ተቀባይነት ያላቸው 
ሲሆን "ቡታ" እና "ዋራዬ ኦልታ" የተሰኙት በአፈፃፀማቸው 
በሕገ ወጥነት ይፈረጃሉ። እንደነዚህ ያሉ የጋብቻ ዓይነቶች 
ሕገ ወጥ በሆነ መልኩ ቢፈፀሙም  በመጨረሻ ውስጥ 
ለውስጥ በሚደረግ ስምምነት እና ባሕላዊ አስተዳደርና 
እምነት ፍራቻ ሕጋዊነታቸው ይፀድቃል።  

"ሰባ" የሚባለው ጋብቻ በወንዱና በሴቷ ወላጆች 
ይሁንታ ወይንም መፈቃቀድ የሚከናወን ሲሆን "ሀዋዴ" 
የሚባለው ደግሞ በሌላ ሶስተኛ ሰው አግባቢነት ወንዱና 
ሴቷ ስምምነት ላይ የሚደርሱበት ከዚህም በኋላ ወደ ሴቷ 
ቤተሰቦች ሽማግሌ በመላክ የሚፈፀም የጋብቻ ዓይነት 
ነው።

ብሔረሰቡ በሕጋዊነት የተቀበላቸው የጋብቻ ዓይነቶች 
ከመፈፀማቸው በፊት ከጥንት ጀምሮ በዓይነት የሚተገበር 
የጥሎሽ ሥርዓት ይኖራል። በጥንታዊ የጋብቻ ሥርዓት 
ጥሎሽ ይሰጥ የነበረው ለአባትና እናት ሲሆን ከሚቀርቡ 
ስጦታዎች መካከል ለአባት ጠገራ፣ ድርብ ቡልኮ፣ ሂቶ /

መቀነት/ በዋናነት የሚሰጡ ሲሆን ለእናት ደግሞ ነጠላ 
ቡልኮ /ዱዳ/ ይሰጣል። ከቅርብ ጊዜ ወዲህ ባሕላዊ የጥሎሽ 
ስጦታ ወደ ገንዘብ ተለውጦ ከፍተኛ የገንዘብ ክፍያ 
ተግባራዊ እየተደረገ ይገኛል። የጥሎሽ ገንዘብ ከፍ ማለት 
በብሔረሰቡ ዘንድ ሕጋዊ ጋብቻን እያመነመነ በመምጣቱ 
በገዳ ሥርዓት ጠቅላላ ጉባኤው /ያኣ/ ለአባት ቡልኮ  
መግዣ ስድሣ ብር፣ ለእናት ደግሞ ሃያ ብር በድምሩ ብር 
ሰማኒያ እንዲሰጥ ቢወሰንም አንዳንድ የብሔረሰቡ አባላት 
በገዳ ስርዓቱ የተወሰነውን የጥሎሽ መጠን በመተላለፍ 
ከብር አንድ ሺህ እስከ አንድ ሺ አምስት መቶ የሚደርስ 
የጥሎሽ ገንዘብ ሲሰጡ ይስተዋላሉ። 

በቤተሰብ ስምምነት በሚፈፀመው ሕጋዊ ጋብቻ 
ወቅት ተጋቢዎች በተጋቡ በሶስተኛው ቀን የሙሽራው 
ወላጆችና ቤተዘመድ በወንዱ ቤት ተሰባስበው የጉርሻ /
ጊጫ/ ሥነ ሥርዓት በማከናወን ለሙሽሪት የተለያዩ 
ስጦታዎችን የሚሰጥበት ሥርዓት አለ። በዚህን ዕለት 
የሙሽራው ዘመድ አዝማድ በተገኘበት ሙሽራዎች /ወንዱ 
በስተቀኝ ሴቷ በስተግራ በመሆን/ ከተሰብሳቢዎች ፊት 
ለፊት ቁጢጥ ብለው የሚከናወነውን የጉርሻ /የስጦታ/ ሥነ 
ሥርዓት ለመፈፀም ይጠባበቃሉ። 

የጉርሻው /ስጦታው/ የሚጀመረው ከሙሽራው አባት 
ወይንም አባት ከሌለ ከተሰብሳቢዎች መካከል አንጋፋ 
ከሆነው ሰው ስለሆነ ሙሽሪት ቀደም ብላ በተዘጋጀችበት 

መሠረት ጉርሻውን /ስጦታውን/ ለመቀበል ወደ አባት 
ወይንም አንጋፋው ሰው ተጠርታ ትሄዳለች። በዚህ ሥነ 
ሥርዓት ወቅት ሙሽሪት ከወንዱ ቤተሰብ የምትፈልገውንና 
የምትጠብቀውን ስጦታ እስከምታገኝ ድረስ የሚሰጣትን 
ጉርሻ አትቀበልም። ስለዚህ በጥሪው መሠረት የልጁ 
አባት ወይንም አንጋፋው ቤተዘመድ አጉራሽ "ይህን 
ያህል ብር ሰጠሁሽ ይላታል።" እሷም "አይበቃኝም" 
ትላለች። በመቀጠል "ይህን ያህል መሬት ሰጠሁሽ" ይላል። 
አሁንም መልሳ “አይበቃኝም” ትላለች። ከዚያም "ይህንን 
ያህል ከብት ሰጠሁሽ" ሲላት አይበቃኝም አይበቃኝም" 
እያለች ከቆየች በኋላ ከአጉራሹ /ከስጦታ ሰጪ/ ዘንድ 
የምትፈልገውን ያህል ስጦታ ስታገኝ ጉርሻውን ትቀበላለች። 
በዚህ መልኩ የተሰበሰበውን ቤተ ዘመድ በሙሉ በማዳረስ 
ለጎጆ መውጫ የሚሆናትን በቂ ሀብትና ንብረት ታገኛለች።

የቤት አሠራር
በጌዴኦ ብሔረሰብ ቤት የአንድን ግለሰብ ወይም 

ቤተሰብ ማኅበራዊ ደረጃ መገለጫ ስለሆነ ትልቅ ግምትና 
ክብር አለው። በብሔረሰቡ ባሕል መሠረት አንድ ልጅ ካገባ 
በኋላ እስከ አንድ ዓመት ድረስ በአባቱ ወይም ወላጆቹ 
ቤት መቆየት ይችላል። ከአንድ ዓመት በኋላ ግን ደረጃውን 
የሚያስጠብቅ ቤት ሠርቶ መውጣት የግድ ነው። ጌዴኦዎች 
ቤት የሚሠሩት በአንድ አካባቢ ተሰባስቦ በመንደር መልክ 
ነው። በጌዴአዎች የተለያዩ የቤት ዓይነቶች ያሉ ሲሆን 
ዓይነታቸው የሚወሰነው በቅርፅ፣ በግንባታ፣ ቁሳቁስ፣ 
በክዳን ዓይነትና በሚሰጠው አገልግሎት ነው። ከቤት 
አሰራራቸው መካከልም ዶጎዶ፣ ፎቃ (ፎቆ)፣ አዲቻሞና 
ሸካ የሚባሉ የቤት አሰራር አይነቶች ተጠቃሽ ናቸው፡፡ 

ዶጐዶ
ዶጐዶ ለአጭር ጊዜ ለሚቆይ ዝግጅት የሚሆን ጊዚያዊ 

ቤት ነው። አገልግሉቱ ለጫጉላ ቤት፣ እህል ለመጠበቅ 
ባሕላዊ በዓላት  ለማክበር እና እንሰት ለመፋቅ ነው። 
ቅርፁ ክብ ሆኖ ከአራት ካሬ ሜትር የማይበልጥ ስፋትና 
ከሁለት ሜትር የማይበልጥ ቁመት ያለው ቤት ነው። ቤቱ 
ከቀጫጭን ጭራሮ እንጨት፣ ከወፊቾ ገመድና በእንሰት 
ቅጠል ሊሠራ ይችላል።

ፎቃ (ፎቆ)
የዚህን ዓይነት ቤት የሚሠሩት ሰዎች በዝቅተኛ ኑሮ 

ደረጃ ላይ ያሉ፣ አዲስ ጐጆ ወጪዎች እና ከዋናው ቤት 
በተጨማሪ ለከብት ማደሪያነት የሚጠቀሙ ናቸው። 
ቤቱ ከቀርከቀሃ፣ ከሸምበቆ ከወፊቾና ከሰምበሌጥ ሊሠራ 
ይችላል። የቤቱ የውስጥ አደረጃጀት በአብዛኛው ሁለት 
ክፍል ያለው ሲሆን በር ኖሮት መስኮት አይኖረውም።

አዲቻሞ (መደበኛ ቤት)
የዚህ ቤት ዓይነት ረጅም ጊዜ ዝግጅት የሚጠይቅ 

ነው። ዝግጅቱ የመሥሪያ ቁሣቁስ በጥንቃቄ ይዘጋጃል፣ 
ለቤት ሠሪዎች ምግብ፣ እና በተለይ ከቁሳቁስ የምሰሶ መረጣ 

ትልቁን ጊዜ የሚወስዱ ተግባራት ናቸው። የዚህ ቤት 
የውስጥ አደረጃጀት ሲታይ ከሁለት በላይ ክፍሎች ሊኖሩት 
ይችላሉ፣ መስኮትና የጓሮ በር ይኖረዋል። የአዲቻሞ ቤት 
ሥራ ልዩ ባለሙያ ለምሰሶ መረጣ፣ ለሣር ክዳን ሥራ፣ 
የመሥሪያ ቦታ ማዘጋጀትና የምሰሶ ቅርፅ ማውጣት 
እንዲሁም ጣራ ማዋቀር የተለየ ባለሙያ ይፈልጋል።

ሸካ
ሸካ (የቀርከሃ ቤት) ሲሆን፤ የቤቱ ዓይነትና አሠራር 

ከዲቻሞ ጋር ተመሳሳይ ሆኖ ልዩነቱ ከቀርቀሃ ልባስ 
(ጳሻ) እና ከቀርከሃ የሚሠራ በመሆኑ ብቻ ነው። ቤቱ 
የሚታወቀው የደገኞች ቤት በመባል ነው። የቤቱ 
መዝጊያም ጭምር ቀርከሃ ሲሆን ከፍተኛ የቀርከሃ ጥበብ 
የሚታይበት ባሕላዊ የቤት አሰራር ነው። 

ባሕላዊ ምግብና የአሠራር ሥርዓት
የብሔረሰቡ ዋነኛ ባሕላዊ ምግብ «ዋሳ» በመባል 

የሚታወቅ ነው፡፡ ‹‹ዋሳ›› ከዕለታዊ ምግብነቱ በተጨማሪ 
ለደስታም ሆነ  ለሀዘን በተለያየ ዓይነት እየተዘጋጀ ከሌሎች 
የማባያ ዓይነቶች ጋር ይበላል። በስምንት የተለያዩ ባሕላዊ 
አዘገጃጀት የሚዘጋጅ  ሲሆን፤ ከሚቆይበት ጊዜ አንፃር፣ 
ከማበያው ዓይነት፣ እና ከሚጠቀመው ሰው አኳያ 
እንደሁኔታው እየታየ ይዘጋጃል። ከባሕላዊ  ዋሳ ምግብ 
ዓይነቶች አንዱ «ወእረሞ» የሚባል ሲሆን ብዙውን ጊዜ 
በኳስ ቅርጽ ተድበልብሎ ከገብስ ወይም ከበቆሎ ዱቄት 
ጋር በመደባለቅ የሚዘጋጅ፣ ለማንኛውም ዓይነት ዝግጅት 
የሚውል ከጐመን ወይንም ከስጋ ጋር የሚበላ ጣፋጭ 
ምግብ ነው።

ሌላው ተወዳጅ ምግብ «ኮፎ» በመባል የሚታወቅ 
ሲሆን አዘገጃጀቱ እንደ ዱቄት ሆኖ የተዘጋጀ ቆጮ ከገብስ 
ዱቄት ጋር በመደባለቅ የሚነኮር፣ በቅቤ እና ሌሎች 
ቅባት ነክ ነገሮች እንዲለሰልስ ተደርጐ የሚዘጋጅና፣ 
የተለየ ክብር ለሚሰጠው እንግዳ ወይንም ትላልቅ ሰዎች 
የሚቀርብ ነው። አንዳንዴም ይህን ምግብ ከአደንጓሬ 
ጋርም በመደባለቅ አዘጋጅተው ይጠቀሙታል። «ጣልታ» 
እና «ኬቦ» የምግብ ዓይነቶች የመጠን ልዩነት ካልሆነ 
በስተቀር ጠፍጠፍ ወይንም ሞልሞል ተደርገው በቀላሉ 
በአምባሻ መልክ የሚዘጋጁ ናቸው። «ሆጨቆ» ብቻውን 
በማድበልበል በመጠን አነስ ተደርጐ የሚዘጋጅ ከጐመን 
ጋር የሚቀቀል ጣፋጭ ምግብ ነው። «ቁንጭሣ» ደግሞ 
የቆጮ ዱቄት በምጣድ ላይ ተደርጐ ሲበስል እንደ እንጀራ 
እየተቆረሰ የሚበላ ብዙ ማገዶ የማይፈጅ የዘወትር ባሕላዊ 
ምግብ ነው። ኦጣ ርሞጦ የሚባለው ደግሞ ለረጅም ጊዜ 
ሳይበላሽ  እንዲያገለግል በተለይም ለረጅም ጉዞና በጦርነት 
ወቅት ስንቅ እንዲሆን ታስቦ የሚዘጋጅ እንደ ድፎ ዳቦ 
ዓይነት ነው። ኮሣ /ጉንጃ/ በማድበልበል ጠቅለል ተደርጎ 
በእሣት ፍም ወይንም ትኩስ ረመጥ ላይ ተደርጎ ሲበስል 
የሚበላ ተዘውታሪ ምግብ ነው። 

ጌዴኦ-የማኅበረሰቡ እሴቶች
የጌዴኦ ማኅበረሰብ ውብ ባሕል፣ ተፈጥሮ ታሪክና ልዩ ልዩ እሴቶች ካላቸው የኢትዮጵያ ሕዝቦች መካከል 

አንዱ ነው። በያዝነው 2016 ዓ.ም ባሕላዊ መልከዓ ምድሩን ጨምሮ የማኅበረሰቡን ጥንታዊ እሴቶች በዩኔስኮ 
ማስመዝገብ ተችሏል። ከቀናት በፊት  ደግሞ ዓመታዊው የደራሮ በዓል በደመቀ ሁኔታ በዞኑ ተከብሯል። በወቅቱ 
የቱሪዝም ሚኒስቴር አምባሳደር ናንሲሴ ጫሊን ጨምሮ በርካታ እንግዶች ታድመው የማኅበረሰቡን እሴቶች  
ለዓለም ለማስተዋወቅና የቱሪዝም ፍሰቱን ለመጨመር እንደሚሰሩ ተናግረዋል። 

የጌዴዮ ማኅበረሰብ በየዓመቱ ከሚያከብረው የደራሮ የዘመን መለወጫ በተጨማሪ እጅግ በርካታ እሴቶች 
ያሉት ማኅበረሰብ መሆኑን ምሁራን ይገልፃሉ። ከእነዚህ ውስጥ የዲላ ዩኒቨርሲቲ የምርምር ቴክኖሎጂ ሽግግር 
ምክትል ፕሬዚዳንት ዶክተር ሀብታሙ  ተመስገን አንዱ ናቸው። እርሳቸው እንደሚሉት የጌዴኦ መልካ ምድር 
የዓለም ቅርስ ሆኖ እንዲመዘገብ ዲላ ዩኒቨርሲቲ የድርሻውን ሲወጣ ቆይቷል፡፡ በአካባቢው የሚገኙ ባሕላዊ፣ 
ታሪካዊና ተፈጥሯዊ የሆኑ የማኅበረሰቡን ሀብቶች  ጠብቆ፣ አልምቶና አስተዋውቆ ማቆየት እንደሚገባ ይናገራሉ። 
የማኅበረሰቡ እሴቶች የኢትዮጵያ አልፎም የዓለም ሕዝብ ሀብት በመሆናቸው ከባሕላዊ መልከዓ ምድሩ በተጨማሪ 
በየዓመቱ የሚከበረውን የደራሮ የአዲስ ዘመን መለወጫ በዓል በዩኔስኮ ለማስመዝገብ እንደሚሰሩ አስረድተዋል።

የጌዴኦ ሕዝብ በአካባቢ ጥበቃ ባሕሉ ደንና አካባቢን እንደ ልጁ በመንከባከብ ከአረንጓዴ አሻራ ልማት ጋር 
ከፍተኛ ቁርኝት ያለው ባሕላዊ እውቀት ያለው ሕዝብ መሆኑ ይታወቃል። በዚህም በዩኔስኮ የዓለም ቅርስነት ሕጋዊ 
ሰርተፍኬት አግኝቷል። ማኅበረሰቡ በባሕላዊ መልከዓ ምድሩ ብቻ የሚታወቅ አይደለም፤ ይልቁኑ እጅግ በርካታ 
እሴቶችን የያዘ ማኅበረሰብ ለመሆኑ አያሌ ማስረጃዎች ማንሳት ይቻላል። የዝግጅት ክፍላችንም ከዚህ ቀደም 
በባሕላዊ መልከዓ ምድሩና በደራሮ ዓመታዊ የዘመን መለወጫ በዓል ዝርዝር መረጃዎችን መስጠቱ የሚታወስ 
ሲሆን፤ ለዛሬ በሌሎች የማኅበረሰቡ እሴቶች ላይ ለማተኮር ወድዷል።

የዝግጅት ክፍሉ የዕለቱን አገርኛ አምድ በጌዴኦ የጋብቻ ስነ ስርዓት፣ የቤት አሰራር እና ባሕላዊ ምግቦች ላይ 
በማተኮር  የሚከተለውን ዳሰሳ አቅርቧል። መረጃውን የጌዴኦ ዞን ባሕልና ቱሪዝም መመሪያ ኃላፊ አቶ ዮሴፍ ማሩ 
አድርሰውናል፡፡ 

ዳግም ከበደ 

ወጣቶች  
ማህበራዊ 

ክብረአብ በላቸው 

ቴክኖሎጂና አዲስ የፈጠራ ሥራ የሰው ልጆችን 
ሕይወት በብዙ አሻሽሏል፡፡ ከትምህርት፣ ከጤና፣ 
ከግብርና እና ከሌሎች ዘርፎች አንፃርም የሚሰጠውን 
ጠቀሜታና የአጠቃቀም ሂደቱን ብንመለከት እንደ 
ዘርፎቹ አይነት ጥቅም ላይ የሚውልበት መንገድም 
ይለያያል፣ የሚጠቀምባቸው መሳሪያዎችም እንዲሁ 
እንደ አገልግሎቱ አይነትና ስፋት ይለያያሉ፡፡ እንደ 
ኢትዮጵያ ላሉና በማደግ ላይ ለሚገኙ ሀገራት ደግሞ 
የቴክኖሎጂና የፈጠራ ሥራ ፋይዳው ከምንለው 
በላይ ትልቅ ነው። 

በተለያዩ ዘርፎች ላይ ቴክኖሎጂን በመጠቀም 
የማደግ ዕድል እንዳላት ሀገር፣ የማኅበራዊ አገልግሎት 
አሰጣጥ ለመሻሻል፣ ለደህንነት፣ ለትምህርት፣ 
ለግብርናና፣ ለጤና አገልግሎት፣ በአጠቃላይ 
በሁሉም ዘርፍ ውጤታማ ለመሆን በቴክኖሎጂና 
በአዲስ የፈጠራ ሥራ መታገዝ የግድ ሆኗል፤ 
ያለቴክኖሎጂ ያለሙበት መድረስ ከባድ እየሆነ 
መጥቷል። ከእነዚህ ዘመን አፍራሽ የቴክኖሎጂ 
ዘርፎች መካከል አርተፊሻል ኢንተለጀንስ ወይም 
የሰው ሰራሽ አስተውሎት ቀደሚውን ስፍራ እየያዘ 
መጥቷል።

ሰው ሰራሽ አስተውሎት በአሁኑ ጊዜ በተለያዩ 
ዘርፎች ምርታማነትን ለመጨመር እንዲሁም 
አምራች እና አገልግሎት ሰጪ ተቋማትን ለማስተሳሰር 
ቁልፍ ቴክኖሎጂ ነው። ሰው ሰራሽ አስተውሎት 
በአሁኑ ወቅት በትምህርት፣ በኢንዱስትሪ፣ በጤና፣ 
በደህንነት እና በግብርና ዘርፎች ምርታማነትን 
እና ቅልጥፍናን ለመጨመር ቁልፍ ቴክኖሎጂ ሆኖ 
እያገለገለ ነው። በኢኮኖሚው ረገድም መረጃዎች 
እንደሚያሳዩት የዚህ ቴክኖሎጂ ድርሻ በዓለም ገበያ  
350 ቢሊዮን ዶላር በላይ ደርሷል። ይህ ቴክኖሎጂ 
በዕለት ተዕለት እንቅስቃሴያችን እና ሕይወታችንም 
ሰፊ ድርሻ እየያዘ መጥቷል።

ያደጉትም ሆነ በማደግ ላይ ያሉ ሀገራት 
ቴክኖሎጂው በሚያስፈልጋቸው ዘርፎች እንደ 
አስፈላጊነቱ እየተጠቀሙበት ችግሮቻቸውን እየፈቱ 
ይገኛሉ። ኢትዮጵያም ከቅርብ ዓመታት ወዲህ 
ለሰው ሰራሽ አስተውሎት ቴክኖሎጂ ትኩረት ሰጥታ 
እየሰራች ትገኛለች። የሰው ሰራሽ አስተውሎት 
ቴክኖሎጂን በመጠቀም የግብርና፣ የጤና፣ የደህንነት፣ 
እና መሰል ዘርፎችን አቅም ለማሳደግ እየተሰራ 
ይገኛል። 

ወጣት ጄርሚያ ባይሳ ይባላል። ተወልዶ 
ያደገው በኦሮሚያ ክልል አምቦ ከተማ አቅራቢያ 
ነው። የመጀመሪያ ደረጃ ትምህርቱን ከአምቦ በ12 
ኪሎ ሜትር ርቀት ላይ በምትገኘው ጉደር ከተማ 
ተከታትሏል። የሁለተኛ ደረጃ ትምህርቱን ደግሞ 
በአምቦ አጠናቋል። በመቀጠልም በ12ኛ ክፍል 
ብሔራዊ ፈተና ጥሩ ውጤት በማምጣት የከፍተኛ 
ደረጃ ትምህርቱን ለመከታተል ወደ ጅማ ዩኒቨርሲቲ 
በማቅናት በ2008 ዓ.ም በኮምፒውተር ሳይንስ 
በመጀመሪያ ዲግሪ ተመርቋል። 

ከኮምፒውተር ሳይንስ ትምህርቱ ጎን ለጎን 
የሲቪል ምህንድስና ትምህርቱን ሲከታተል የቆየው 
ጄርሚያ በዚህ የትምህርት ዘርፍ ደግሞ በተመሳሳይ 
በ2010 ዓ.ም በመጀመሪያ ድግሪ ተመርቋል። 
በተጨማሪም የመጀመሪያ ድግሪውን ባገኘበት 
የኮምፒውተር ሳይንስ ትምህርት በሁለተኛ ድግሪ 
በኮምፒውተር ኔትወርኪንግ ተመርቋል። በዚህ 
ያለበቃው ጄርሚያ ወደ ቢዝነስና ኢኮኖሚክስ ኮሌጅ 
በማቅናትም በፕሮጀክት ማኔጅመንት የመጀመሪያ 
ዲግሪውን ማግኘት ችሏል።

ጅማ ዩኒቨርሲቲ በሚያስተምርባቸው 
የትምህርት ዘርፎች ሁሉ የተሟላ ግብዓት ያለው 
መሆኑ በትምህርት ቆይታው የተሳካ ጊዜ እንዲያሳልፍ 
በእጅጉ እንደረዳው የሚናገረው ወጣት ጄርሚያ፤ 
የተለያዩ የትምህርት አይነቶችን በመከታተል 
ክረምትን ጨምሮ በዩኒቨርሲቲው ረዥም ጊዜን 
በማሳለፉ ከአካባቢው ማኅበረሰብ ጋር በመተዋወቅ 
የትውልድ አካባቢው ናፍቆት ሳያስቸግረው 
ትምህርቱን በአግባቡ የተከታተለበት እንደነበር 
ይናገራል።

ባስመዘገበው ጥሩ ውጤትና ምርምር 
በዩኒቨርሲቲው በመምህርነት ሥራውን የቀጠለው 
ወጣት ጄርሚያ፤ ከተማሪነት ወደ መምህርነት 
በነበረው ሽግግር ስለነበረው ሁኔታ ስናገር፤ 
በዕድሜ ከብዙ ተማሪዎች ጋር ተቀራራቢ መሆኑና 
በዩኒቨርሲቲ ቆይታውም በሚሰራቸው ሥራዎች 
በተለያየ መልኩ በግቢው ማኅበረሰብ ዘንድ በስፋት 
ይታወቅ ስለነበር መምህር ሆኖ ሲመጣ ተማሪዎች 
እሱን ለመቀበል እንዳልከበዳቸው ይናገራል።

የመምህርና ተማሪ ግንኙነት ከተፈጠረ በኋላ 
ከተማሪዎቹ ጋር የነበረው ቆይታ በክፍል ትምህርት 
ሆነ የተግባር ላይ ልምምድ እሱን ስለተማረውና 
ስለሚሰራው ነገር ስለሆነ እያስተማረ የቀጠለው 
በሂደቱ ያሳለፈው ቆይታ መልካም እንደሆነ፤ 
ከተማሪዎች ጋር ተቀራርቦ በመስራት በሚችለው 
ሁሉ ስለሚማሩት ነገር ተማሪዎች በቂ ዕውቀት 
ይዘው እንዲወጡ ለማድረግ ያላሰለሰ ጥረት 
እንዳደረገ ይናገራል።

ወጣት ጄርሚያ ከአዲስ ዘመን ጋዜጣ ጋር 
በነበረው ቆይታ ወደ ምርምርና ፈጠራ ሥራው 
የገባበት አጋጣሚ ምን ይመስል እንደነበር ሲናገር፤ 
የሁለተኛ ድግሪ ተማሪ በነበረበት ወቅት በጅማ 
ዩኒቨርሲቲ በሚሰጠው የማኅበረሰብ ተኮር 
የትምህርት ፕሮግራሙ ከሌሎች ተማሪዎች ጋር 
በጋራ በመሆኑ የተለያዩ የማኅበረሰቡን ችግሮች 
ለመፍታት ጥረት በሚያደርጉበት ወቅት እንደነበር 
ያስረዳል። 

በወቅቱ በኮምፒውተር ሃርድዌር ጥሩ እውቀትና 
ችሎታ ከነበረው አንድ ተማሪ ጋር የተዋወቀው 
ጄርሚያ፤ ከእርሱ ጋር ወዳጅነት በመፍጠር 
በተማሩበት የትምህርት ዘርፍ ሁለቱም ባላቸው 
እውቀት በጅማ ከተማ የተለያዩ የቴክኖሎጂ 
ሥራዎችን በጋራ በመስራት ጅማሮአቸውን 
በማድረግ በሂደትም በሰው ሰራሽ አስተውሎት 
በመታገዝ የተለያዩ የምርምር ሥራዎችን የሚሰራ 
ደቦ ኢንጂነሪንግ የተሰኘ የቴክኖሎጂ ኩባንያ በጋራ 
በማቋቋም የምርምር ሥራቸውን በስፋት ማከናወን 
ቀጠሉ።

ጄርሚያና ጓደኛው በዚህ ድርጅታቸው 
አማካኝነት በመስራት ለምረቃ ፅሁፋቸው የሚሆን 
አንድ የምርምርና የፈጠራ ይዛው ቀረቡ። ይህም 
በሰው ሰራሽ አስተውሎት አማካኝነት የግብርና 
ሰብል ላይ የሚከሰት በሽታን መለየት የሚችል 
ቴክኖሎጂ ነበር። የሀገሪቱ ኢኮኖሚ የጀርባ አጥንት 
በሆነው ግብርና ላይ ለሚያጋጥም ከፍተኛ ችግር 

የመፍትሔ ሀሳብ ይዛው የቀረቡት ሁለቱ ወጣቶች 
በዚህ የቴክኖሎጂ ሥራቸው በ2012 ዓ.ም በነበረውና 
ሁሉም የኢትዮጵያ ዩኒቨርሲቲዎችና የቴክኒክና ሙያ 
ኮሌጆች በተሳተፉበት ሀገር አቀፍ ውድድር አሸናፊ 
መሆን ችለዋል።

በዚህ ሀገር አቀፍ ውድድር ቀዳሚውን ሥፍራ 
ይዘው እንዲያጠናቅቁ ስላስቻላቸው የምርምር ሥራ 
ወጣት ጄርሚያ ሲናገር፤ የመጀመሪያው ትክክለኛ 
ችግር በመለየት ለዚህ የሚሆን ትክክለኛ የመፍትሔ 
ሀሳብ ይዘን መቅረባችን ነው ይላል። በግብርና ውስጥ 
ትልቁ ችግር በሽታን በጊዜ በመለየት የሚያስፈልጉ 
ቅድመ ጥንቃቄዎችን በጊዜ መውሰድ ነው። ይህንን 
ቶሎ መለየት ደግሞ ለአርሶ አደሩ አስቸጋሪ ነው። 
የሰው ሰራሽ አስተውሎት ደግሞ በሰው የማይታዩ 
ነገሮችን ቀድሞ በመረዳት ማሳወቅ ይችላል። ስለዚህ 
በዚህ መንገድ በትክክል መሬት ላይ ወርዶ ተግባራዊ 
ሊሆን የሚችል ሥራ በመሆኑ ለአሸናፊነታቸው 
ትልቁ ምክንያት እንደሆነ ይናገራል።

ሌላው ጉዳይ ይህንን ቴክኖሎጂ ማበልፀግ 
የቻሉት ኢትዮጵያን ባማከለ መልኩ እንደሆነ 
የሚናገረው ጄርሚያ፤ በኢትዮጵያዊ ባለሙያ 
አማካኝነት ጥቅም ላይ እንዲውል ከማድረግ ባለፈ፣ 
በሀገሪቱ በአርሶአደሩ ማኅበረሰብ በአብዛኛው 
የመፃፍና የማንበብ ችግር ስላለ ይህንን ከግምት 
ባስገባ መልኩ በተለያዩ ቋንቋዎች በድምፅ በመታገዝ 
አገልገሎት የሚሰጥ ቴክኖሎጂ ነው ይላል።

በቅርቡ መንግሥት ነዳጅ በቴሌ ብር ብቻ 
በመክፈል ነው ማግኘት የሚቻለው ብሎ ፖሊሲ 
እንዳወጣው ሁሉ ይህ ቴክኖሎጂም መሳል የፖሊሲ 
አቅጣጫ የሚፈልግ ስለመሆኑ የሚናገረው ወጣት 
ጄርሚያ፤ ግብርና የመጀመሪያ የኢኮኖሚ ዘርፋቸው 
ያልሆኑ ሌሎች ሀገራት ሳይቀር ሰፊ ትኩረት ሰጥተው 
እየሰሩበት እንደመሆኑ፤ በኢትዮጵያም ያለው 
የፖሊሲ ክፍተት ተቀርፎ የሀገሪቱ ትልቁ የኢኮኖሚ 
ዘርፍ ተገቢውን ውጤት ማምጣት እንዲችል 
መስራት እንደሚገባ ይናገራል።

ወጣት ጄርሚያ እንደሚለው፤ በሀገሪቱ 
በእያንዳንዱ ቀበሌና ወረዳው ላይ ባሉ የግብርና 
ባለሙያዎች አማካኝነት አርሶ አደሩ በመድረስ በዚህ 
ቴክኖሎጂ የእርሻ ማሳውን ጤንነት እንዲጠብቅ 
ማድረግ ይቻላል። ከዚህ በተጨማሪ አሁን 
እየተስፋፉ ያሉ በክላስተር እርሻ የሚዘሩ አቅም 
ያለቸው የተማረ የሰው ኃይል የሚጠቀሙ የንግድ 
እርሻ ጣቢያዎች አሉ፤ እነዚህ ይህንን ቴክኖሎጂ 
ቢጠቀሙ ውጤታማነታቸው እንደሚጨምር 

ይገልጻል።
ጄርሚያ እንደሚናገረው፤ ሰው ሰራሽ 

አስተውሎት ማሽን ወይም ኮምፒዩተር የሰው ልጆችን 
ተክቶ ማመዛዘን፣ መማር፣ ማቀድ እና ፈጠራዎችን 
ማከናወን እንዲችል የሚያደርግ ነው። በዚህ ሁኔታ 
ማሽኖቹ አካባቢያቸውን እንዲገነዘቡ፣ የተገነዘቡትን 
እንዲተነትኑ፤ ችግሮችን እንዲፈቱ ያስችላቸዋል። 
ይህም በተለይ የሰዎችን ንክኪ በመቀነስ ለምርት 
መጨመር፣ የጊዜ አጠቃቀምን ለማሻሻል፣ ብልሹ 
አሰራሮችን ለማስወገድ እና ውስብስብ ስራዎችን ያለ 
ከፍተኛ ወጪ ለመፈፀም ያስችላል። ከጊዜ አንፃርም 
ያለማቋረጥ እና ያለ ምንም እረፍት ይሰራል። ይህም 
የኅብረተሰብን ኑሮ የሀገርን ዕድገት እንደሚያቀላጥፍ 
ያስረዳል።

አሁን ላይ ይህ ቴክኖሎጂ በሁሉም ዘርፎች 
ሰፊ ተግባራት ያሉት በመሆኑ ከቅንጦት ይልቅ 
ለኅብረተሰብ ያለው አስፈላጊነት ግንዛቤ እያገኘ 
እንደመጣ የሚገልጸው ወጣት ጄርሚያ፤ 
ቴክኖሎጂው ግብርናን በማሳደግ በአህጉሪቱ 
ለሚታየው የምግብ እጥረት መፍትሔ ከማምጣት 
ባለፈ በተለይ በአፍሪካ በሽታዎችን ለመቀነስ፣ የጤና 
እንክብካቤን እና ትምህርትን ለማሻሻል፣ ድህነትን 
ለመቀነስ በከፍተኛ ደረጃ እንደሚያግዝ ይናገራል።

ቴክኖሎጂ የሚሰጠው ያለው መልካም አበርክቶ 
እንዳለ ሆኖ ይዞታ የሚመጣው የራሱ የሆነ ጉዳት 
ይኖረዋል የሚለው ጄርሚያ፤ እርሱ ወደፊት 
በሚሰራቸው የቴክኖሎጂ ሥራዎች ግለሰብና ሀገርን 
በማይጎዳ መልኩ ቴክኖሎጂን ለታለመለት ዓላማ 
ብቻ ጥቅም ላይ በማዋል ሀገረና ሕዝብ ለመጥቀም 
ትልቅ ሕልም እንዳለው ይናገራል።

ወጣት ጄርሚያ እንደሚያስረዳው፤ በሚመጣው 
ዘመን ተወዳዳሪ ሆኖ ለመገኘት ለቴክኖሎጂ ሥራና 
ምርምር ትልቅ ትኩረት ያስፈልጋል። ቴክኖሎጂ 
የተለያዩ ሀገራት የሰው ሰራሽ አስተውሎትን 
በተመለከተ የተለያዩ ሥራዎችን እየሰሩ ይገኛሉ። 
በዘርፉ የሰለጠነ የሰው ኃይል ለማሰብ ጥረት እያደረጉ 
ነው። ከዚህ አንፃር የኢትዮጵያ መንግሥት የነቃ 
ተሳትፎ በማድረግ ቴክኖሎጂን ከግምት በማስገባት 
የፖሊሲ ማሻሻያ በማድረግ ብሎም በቴክኖሎጂ 
ላይ ለተሰማሩ ተቋማትና ግለሰቦች አቅም በፈቀደ 
መጠን ሁሉ የፋይናንስ ድጋፍ በማድረግ መስራት 
እንዳለበት ያስገነዝባል።

የፋይናንስ ድጋፎች ከተለያዩ ዓለም አቀፍ 
ተቋማት የቴክኖሎጂና የፈጠራ ሥራዎችን 
ለማበረታታት ይሰጣሉ የሚለው ጄርሚያ፤ እነዚህ 
ድጋፎች በትክክል በዘርፉ ለተሰማሩ ወጣቶች ሊሰጡ 
ይገባል። አሁን ባለው ሁኔታ ለኩናት በሚሊዮን 
የሚቆጠር ገንዘብ እየወጣ ነው። ይህንን ፋይዳ ቢስ 
አካሄድ በማስወገድ ረገድ የሚመለከታቸው አካለት 
ተገቢ የሆነ ሥራ መስራት እንዳለባቸው ይናገራል።

ኢትዮጵያ አቅም አላት ብዙ መስራት ትችላለች 
የሚለው ጄርሚያ፤ ነገር ግን ጉዳዩ የሚመለከታቸውና 
በቴክኖሎጂ ዘርፍ በተገቢው መንቀሳቀስ ያለባቸው 
ተቋማት በዛ ልክ እየሰሩ አይደለም። ቢሆንም በዚህ 
ዘርፍ እየሰራ ያለው ወጣት የሚደግፈኝ አካል የለም 
ብሎ መንቀሳቀስ ማቆም የለበትም የራሱን ጥረት 
ማድረግ አለበት ይላል። ``እኔ እዚህ ደረጃ እስክደርስ 
ድረስ መንግሥት ወይም የሆነ ተቋም የተለየ 
ድጋፍ አድርጎልኝ ሳይሆን ባለመታከት ባደረጉት 
የግል ጥረት ነው እዚህ መድረስ የቻልኩት ድጋፍ 
የሚያደርጉ የመንግሥት ተቋማትም ቢሆን የተወሰነ 
የሚታይ ነገር ማሳየት ሲቻል ነው የሚያበረታቱት 
ስለዚህ ባለን አቅም የሚታይና ተጨባጭ  የሆነ ነገር 
ለመስራት ጥረት ማድረግ አለብን'' ይላል።

በመጨረሻም ወጣት ጄርሚያ ባስተላለፈው 
መልዕክት፤ አንድ ነገር ለማድረግ ሲታሰብ ሁል ጊዜ 
ዋጋ መክፈል ይኖረዋል፤ ፀንቶና ተግቶ በመስራት 
ግን የማይሳካ ነገር የለም፤ የሀገሪቱን ወደፊት 
መልካም የማድረግ  ኃላፊነትና ግዴታ ያለባቸው 
የዚህ ትውልድ ወጣቶች ለዓላማቸው መሳካት 
መክፈል ያለባቸውን መስዋዕትነት ሁሉ መክፈል 
እንዳለባቸውና፤ የነገው ራዕያቸውን ከግብ ለማድረስ 
ቀን እና ሌሊት ሳይሉ ተስፋ ባለመቁረጥ መትጋት 
እንደሚገባቸው አስረድቷል።

ቴክኖሎጂና ወጣቶች

ወጣት ጄርሚያ ባይሳ፣

የምድር በረከት

ማህሌት አብዱል

ኢትዮጵያ በተፈጥሮ ሃብትና በምቹ አየር ንብረት 
የታደሉ ከሚባሉ የአፍሪካ ሃገራት  አንዷ ናት።  
በአንፃሩ ደግሞ ይህንን ሃብቷን ዜጎቿ አውቀው 
ለራሳቸውም ሆነ ለሃገር ኢኮኖሚ እድገት እንዲያውሉ 
በማድረግ ረገድ እጅግ ወደኋላ ከቀሩትም መካከል 
ትጠቀሳለች፡፡ በተለይም ያሏትን የተፈጥሮ ፀጋዎች 
የተለያዩ ጥናትና ምርምሮችን በማካሄድ ማልማት 
ባለመቻሏ ብልፅግናዋ ርቆ ቆይቷል፡፡ ዛሬም ቢሆን 
የግብርናም ሆነ የኢንዱስትሪው ክፍለ-ኢኮኖሚ 
ኋላቀርና ባህላዊ የሆነ ስርዓት ነው የሚከተሉት።  
ያላትንና በውል የሚታወቁትን አንዳንድ 
የተፈጥሮ ሃብቶች ወደ ውጭ ብትልክም፤ እሴት 
የማይጨመርባቸው በመሆኑ በዓለም ገበያ ተወዳዳሪ 
መሆን አልቻለችም፤ ከዘርፉ ማግኘት የሚገባትንም 
ጥቅም በሚገባው ልክ እያገኘች አይደለም፡፡ 

ያለውን የተፈጥሮ ሃብት በጥናት መርምሮ 
ማወቅና ማሳወቅ፤ የተሻሻሉ ቴክኖሎጂዎችን 
በመጠቀም ጥቅም ላይ እንዲውሉ፤ ለኢንዱስትሪው 
ዘርፍ ሁነኛ መጋቢ እንዲሆኑ የማድረጉ ሚናም 
ለተለያዩ ተቋማት የተሰጠ ኃላፊነት ነው፡፡ በዚህ 
ረገድም  የሀገሪቱ ከፍተኛ የትምህርት ተቋማት 
ዋነኞቹ ሲሆኑ፤ ተቋማቱ ከሚሰጣቸው ሦስት ዋና 
ዋና ተልዕኮች መካከል ያሉበትን አካባቢ የተፈጥሮ 
ሃብትና ማኅብረሰብ ማዕከል ያደረጉ፤ ችግር ፈቺ 
ምርምሮችን ማካሄድ ተጠቃሽ ነው፡፡ በተለይም 
ሀገሪቱ ለምታካሂደው የኢንዱስትሪ ልማት ዘርፍ 
አጋዥ የሆኑ የምርምርና ጥናት ሥራ በማከናወን 
ለኢኮኖሚ እድገት አለኝታ የሆኑ ቴክኖሎጂዎችን 
ማፍለቅ፤ ማላመድና ለኅብረተሰቡ (ለሃገር) ጥቅም 
እንዲውሉ ማድረግም ላይም ትልቅ ድርሻ አላቸው፡፡

የተሰጣቸውን ተልዕኮ በመያዝ በተለይም 
በማዕድን ምርምርና ልማት ዘርፍ የበኩላቸውን 
ሚና እየተወጡ ካሉ ከፍተኛ የትምህርት ተቋማት 
መካከልም አርባ ምንጭ ዩኒቨርሲቲ ዋነኛው ነው፡፡ 
ዩኒቨርሲቲው በተለይም ካለፉት አምስት ዓመታት 
ወዲህ በደቡብና በደቡብ ምዕራብ የሀገሪቱ ክፍል 
የሚገኙ ማዕድናት ላይ ዘርፈ ብዙ ምርምሮችን 
እያካሄደ ይገኛል፡፡ በቅርቡም ለሀገሪቱ ኮንስትራክሽን 
ኢንዱስትሪ የጀርባ አጥንት የሆነው የብረት ማዕድን 
በክልሉ በስፋት መኖሩን አጥንቶ ለሕዝብ ይፋ 
ማድረጉ ይታወሳል፡፡ በዚህና በሌሎችም የማዕድን 
ምርምር ሥራዎቹ ዙሪያ `ዝግጅት ክፍላችን 
በዩኒቨርሲቲው የጥናት ቡድን መሪ ከሆኑትና 
በጂኦሎጂ ትምህርት ክፍል ከመምህር  አገኘሁ  ቦርኮ 
ጋር የነበረው ቆይታ እንደሚከተለው ቀርቧል፡፡ 

እሳቸው እንደሚናገሩት፤ ላለፉት አምስት 
ዓመታት ደቡብ ክልል በተለያዩ አካባቢዎች በተለይም 
ጋሞ ዞን፤ ኮንሶና ጎፋ ስድስት የሚደርሱ የማዕድን 
ፍለጋ ምርምር ላይ ቆይተዋል፡፡ በእነዚህ ዓመታት 
ዩኑቨርሲቲው  ተለይተው ከተሰጡት ሥራዎች ውስጥ 
ለሀገር በሚጠቁሙ ዘርፎች ላይ ምርምር በማድረግ 
ላይ ይገኛል፡፡ በተለይም በአካባቢው ያለውን 
የተፈጥሮ ሃብት ጥቅም ላይ ማዋል የሚያስችሉ 
ምርምሮች ላይ ትኩረት አድርጓል፡፡ 

ከእነዚህም መካከል የማዕድን አለኝታ ጥናት 
ማድረግ አንዱ ሥራ ሲሆን በዚህም መሰረት አዳዲስ 
ቴክኖሎጂዎችን ተግባራዊ በማድረግ ለኢንዱስትሪ 
ግብዓትነትና ጌጣጌጥ ሥራ የሚውሉ በርካታ 
ማዕድናት በአካባቢ መኖራቸውን ለይቷል፡፡ ከዚሁ 
ጎን ለጎን አንዳንድ የግል ድርጅቶች በሚፈልጉት 
መልክ ጥናትና የማማከር ሥራ በመስራት የበኩሉን 
አስተዋፅኦ እያበረከተ ይገኛል፡፡ ወደፊት ራሱን በራሱ 
የማስተዳደር ሥልጣን ሲያገኝ ደግሞ የራሱን የገቢ 
ምንጭ መፍጠሪያ ለማድረግ ትኩረት አድርጎ እየሰራ 
ነው፡፡

ለዚህ ደግሞ ከዚህ ቀደም የተሰሩ ምርምሮችንና 
ልምዶችን በመቀመር ለሀገር የውጭ ምንዛሬ 
በማስገባትና ብልፅግናውን እውን ለማድረግ 
ዩኒቨርሲቲው ያለውን የተማረ ኃይል በመጠቀም 
ተጨማሪ የምርምር ሥራዎችን እያከናወነ መሆኑን 
ያስረዳሉ፡፡ እስካሁን ድረስ በተለያዩ አካባቢዎች ላይ 
በተደረገው የማዕድን ልየታ ሥራ በርካታ ማዕድናቶች 

በምርምሩ የተገኘ ሲሆን ለአብነትም በ2012 ዓ.ም 
ቡርጂ ዞን ላይ እንደካኦሊን፤ ቤንቶናይት፤ ግራናይት 
የተሰኙ ማዕድናት በስፋት እንደሚገኙ ለማወቅ 
መቻሉን ነው ያመለከቱት፡፡ 

በተጨማሪም ኮንሶ ዞን ላይ ሁለት ጊዜ በተለያዩ 
አቅጣጫዎች ዩኒቨርሲቲው ጥናትና ምርምር ማድረጉ 
አስታውሰው፤ በዋናነት ላይምስቶንና በጣም ውድ 
የሆነው ቤርሊን የተሰኘ ማዕድን በመለየት አሁን ላይ 
የተለያዩ ኩባንያዎች በስፋት የሚያመርቱና ለማምረት 
ጥያቄ ያቀረቡ  መሆኑን ነው ያብራሩት፡፡ እንዲሁም 
በጥራት ደረጃው ከፍ ያለ  አማዞናይት የተሰኘው 
ማዕድን በዞኑ መኖሩን መታወቁን፤ ይህም ማዕድን 
ለጌጣጌጥና ለሴራሚክ ኢንደስትሪ ዋነኛ ግብዓት 
የሚሆን ሲሆን በተመሳሳይ በርካታ ኩባንያዎች ወደ 
ሥራ ለመግባት ፍቃድ መጠየቃቸውን ያስረዳሉ፡፡

እንደእሳቸው ገለፃ፤ ዩኒቨርሲቲው ከሁለት 
ዓመታት ወዲህ ወይጦ ድንበር ላይ ኤመራልድ 
የተሰኘውን አይነት በዓለም የማዕድን ገበያ ተወዳጅና 
ውድ የሆኑ ማዕድናትን ከመለየት አልፎ የተለያዩ 
የአካባቢው ነዋሪዎች ተደራጅተው በማምረት 
በሕጋዊ መንገድ ወደ ውጭ መላክ ድረስ የደረሱ 
አሉ፡፡ ከእነዚህም ባሻገር በዚሁ አካባቢ ላይ 
እንደኳርቲዝና ግራናይት የመሳሰሉ ለሴራሚክና 
ለብርጭቆ ኢንዱስትሪ የሚውሉ ማዕድናት ይገኛሉ። 
በእነኚህ ሳይቶች በርካታ ድርጅቶችና ማህበራት 
ፍቃድ አውጥተው ለማምረት እንቅስቃሴ በማድረግ 
ላይ ናቸው፡፡ 

ከእነዚህም ባሻገር ለጌጣጌጥ የሚውሉ 
እንደኮራንደም፤ አማዞናይት፤ ጋርኔት፤ አኳማሬዝ 
ያሉ ማዕድናትም ቡርጂ ዞን በከፍተኛ መጠን እንዳሉ 
መታወቁን ይጠቅሳሉ፡፡ ‹‹የእነዚህ ማዕድናትን ልየታ 
ሥራ ተሰርቶ  በርካታ የግል ኩባንያዎች ገብተው 
እያመረቱ ነው የሚገኙት፤ ለሴራሚክ ኢንደስትሪ 
የሚውለው ካዩሊን የተሰኘው ማዕድን አንድ ኩባንያ 
በዞኑ ለማምረት ዝግጅት እያረገ ነው›› ይላሉ፡፡ 

ተቋሙ በተመሳሳይም በጋሞ ዞንም በጌጣጌጥና 
የኢንዱስትሪ ግብዓት ማዕድናት ላይ ጥናት 
ምርምር  የሚያደርግ መሆኑን ጠቅሰው፤ በተለይ 
በምዕራብና ምስራቅ  ደቡባዊ የዞኑ ክፍል  ገሬሴ 
ወረዳ ላይ በስድስት ቀበሌዎች ላይ ጥናት ማድረጉን 
አመላክተዋል፡፡ በእነዚህ ቀበሌዎች ላይ በሁለት ዙር 
ጥናት በማድረግ የልየታ ሥራ መሰራቱን የሚናገሩት 
አቶ አገኘሁ፤ ይህ አካባቢ ትልቅ ሃብት ያለበት ነው፤ 
‹‹በተለይ እንደ ቤሬል፤ አኳማሬዝ፤ ኤሜራልድ፤ 
አኳማሬዝና የመሳሰሉ የጌጣጌጥ ማዕድናት አለ›› 
ይላሉ፡፡ 

በአካባቢው በተደረገው ጥናት መጠነ ሰፊና ጥሩ 
የሚባል ክምችት መኖሩን እንደተረጋገጠ ያስረዳሉ፡፡ 

በደንብ ቢጠና እና ተጨማሪ ምርምር ቢደረግ ደግሞ 
እንደ ዚንክና ኮፐር ያሉ ማዕድናትን በማምረት 
የሀገሪቱን ኢንዱስትሪ አቅም ወደላቀ ደረጃ ማድረስ 
እንደሚቻል ያስረዳሉ፡፡ በተጨማሪም አኳማሪንና 
(ፖታሺየም፤ ካልሺየም፤ ሶዲየም ኮንሰንትሬሽን 
የያዘ)፤ በተለይ ለእፅዋት እድገትና እንክብካቤ የላቀ 
አስተዋፅኦ ያለው ማዕድን ሰፊ ክምችት መኖሩን 
ያስረዳሉ፡፡ በዚሁ አካባቢ ሁለት ኩባንያዎች 
ገብተው ኳርቲዝ እያመረቱ ሲሆን የማዕድናቱን 
መገኘት ተከትሎም የመሰረተ ልማት ዝርጋታ 
በስፋት እየተከናወነ ይገኛል፡፡ ይህም የአካባቢው 
የልማት እንቅስቃሴ እየጎለበተ መምጣቱን፤ ወጣቶች 
በማኅበር ተደራጅተው እያለሙ ለሌችም የሥራ 
እድል እየፈጠሩ እንደሆነ ሲያስረዱ፤ ‹‹የአርሶአደር 
ልጆች ሳይቀሩ ተደራጅተው አርቴፊሻል በሆነ 
መንገድ ቁፋሮ በማድረግ ለኩባንያዎች ያቀርባሉ 
ይላሉ፡፡  ይህም ቢሆን ካለው ሰፊ ሀብት አኳያ ብዙ 
ሊሰራ የሚገባበት ዘርፍ እንደሆነ ነው የጠቀሱት፡፡ 

እንደ አቶ አገኘሁ ማብራያ፤ ጎፋ ዞን መሎ 
ኮዛ  ወረዳ የሚኖሩ የኅብረተሰብ ክፍሎች በባህላዊ 
መንገድ የብረት ማዕድን እያወጡ በማቅለጥ 
እንደማረሻ ፤ ቢላዋ የመሳሰሉ መሳሪያዎችን 
ያመርታሉ፡፡ ይህ ጉዳይ  በአካባቢው ማኅበረሰብ 
ቢታወቅም በተጨባጭ የብረት ማዕድን ስለመኖሩና 
ምን ያህል ክምችት እንዳለ አይታወቅም ነበር፡፡ ይህም 
የብዙዎች የረዥም ጊዜ ጥያቄ ነበር፡፡ ዩኒቨርሲቲው 
ይህንን የሕብረተሰቡን መረጃ በመያዝ በመጀመሪያ 
ምሁራንን ያሳተፈ ኮሚቴ አቋቁሞ ባህላዊ ምርት 
የሚከናወንበት ቦታ ለመቃኘት ሙከራ አድርጓል፡፡

‹‹በመቀጠልም ከማዕድንና ኢነርጂ ቢሮ ጋር 
በመተባበር ፕሮፖዛል አስገብቶ በተሰጠው አቅጣጫ 
መሰረት ወደ ጥናት ውስጥ ገብቷል፡፡ አካባቢው አዲስ 
ስለነበር ለስድስት ጊዜ ያህል ጥልቅ ጥናት አድርጓል፡፡ 
በጥናቱ መሰረት በጣም ሰፊ ቦታ ላይ የብረት ማዕድን 
መኖሩ ተረጋግጧል›› ይላሉ፡፡  ከዚህ ውስጥም 146 
ስኩዌር ኪሎ ሜትሩን ካርታ ሰርተን 42 ናሙናዎችን 
በመሰብሰብ ጆዮፉዚክሱን መስራታቸውን፤ አዲስ 
አበባ በመላክም የብረት ይዘቱን ለማጣራት መሞከሩን 
ያስረዳሉ፡፡ የተከለለውን ሥፍራ በአምስት  ብሎክ 
ክምቹንና የኢኮኖሚ እሴቱን በማጥናት ለ950 ዓመት  
የሚሆን የብረት ክምችት መኖሩን በግምት ለማወቅ 
መቻሉን ያመለክታሉ፡፡

ይሁንና ሰፊና ጥልቅ ያለው ጥናት ከተደረገ 
ከዚያም በላይ ብዙ ዓመት ሊቆይ የሚችልበት 
እድል መኖሩን ገልጸው፤  የማዕድኑ በአካባቢው 
በስፋት መገኘት  በተለይም በሀገሪቱ አሁን ካለው 
የብረት ፍላጎትና በዓለም ገበያ ከሚስተዋለው 
የብረት ዋጋ ንረት አኳያ ትልቅ አንድምታ ያለው 

መሆኑን ያስረዳሉ፡፡ ‹‹ አሁን ላይ እየተስፋፋ ካለው 
የኮንስትራክሽን ኢንዱስትሪን አኳያ በሀገሪቱ ያለው 
የብረት ፍላጎት ከፍተኛ ነው፤ ከዚህ ባሻገርም በዓለም 
ላይ የብረት ዋጋ ንረት ከጊዜ ወደ ጊዜ እየጨመረ 
ነው›› ይላሉ፡፡

ይህም የሀገሪቱን የብረት ፍላጎት ከማርካት 
በተጨማሪ ለብረት ግዢ እየወጣ ያለውን ከፍተኛ 
የውጭ ምንዛሬ በመታደግ ረገድ የላቀ አስተዋፅኦ 
እንደሚኖረው ነው ያብራሩት፡፡ በመሆኑም 
ዩኒቨርሲቲ በአቅሙ እያደረገ ካለው ጥናትና ምርምር 
ባሻገር በአካቢው ጥልቅ የሆነ ጥናት በማካሄድ 
ሀገሪቱን ከዘርፉ የላቀ ተጠቃሚ  ማድረግ ይገባል ባይ 
ናቸው፡፡ በተጨማሪም ሰፊ የሥራ እድል በመፍጠርና 
ኢንቨስትመንትን በመሳብ  ሀገሪቱ ለተያያዘች 
የብልፅግና የልማት መስመር ለማሳካት ማዕድን ሰፊ 
ድርሻ እንዳለው ተናግረዋል፡፡

እንደ አቶ አገኘሁ ማብራሪያ፤ ከብረት ማዕድን 
በተጨማሪ  የከሰል ድንጋይ በዚሁ ጎፋ ዞን በስፋት 
የሚገኝ ሲሆን፤ በዚህ ላይም ዩኒቨርሲቲው ሰፊ 
ጥናት አድርጓል፡፡ በዚህ ጥናት መሰረትም ወደ 
429 ሚሊዮን ቶን ያክል የከሰል ድንጋይ ክምችት 
በአካባቢው መኖሩን ለማወቅ ተችሏል፡፡ በተመሳሳይ  
በጋሞ ዞን በቀን 150 መኪና የሚጫን የከሰል ሃብት 
ይገኛል፡፡ በተጨማሪም አካባቢው መሰረተ ልማት 
ዝርጋትና ካለው ምቹ የአየር ሁኔታ፤ ለከተማ ቅርብ 
ከመሆኑ አንፃር በዘርፍ መሰማራት ለሚፈልጉ አካላት 
ጥሩ  እድል አለ፡፡ 

‹‹አሁንም ቢሆን በአካባቢው ያለውን ሰፊ 
የማዕድን ሃብት የተገነዘቡ የተለያዩ ድርጅቶች 
መዋለንዋያቸውን በማፍሰስ የልማት ሥራ እያከናወኑ 
ነው፤ ለበርካታ የአካባቢው ወጣቶች የሥራ እድል 
መፍጠር ችለዋል›› ይላሉ፡፡ ዩኒቨርሲቲው ከተሰጠው 
ተልዕኮ አንፃር ምርምር ከማድረግ በዘለለ  የተገኙ 
የማዕድን ሃብቶች ጥቅም ላይ እንዲውሉ ለማድረግ 
የሚያስችሉ ቴክኖሎጂዎችንም በማቅረብና ምክረ 
ሃሳብ በመስጠት ረገድ የበኩሉን ሚና እየተዋጫወተ 
መሆኑን ነው ያስረዱት፡፡ 

ይሁንና የፌዴራል መንግሥት ትልቁን ኃላፊነት 
በመውሰድ በተጨባጭ ማዕድናቱ ለሀገሪቱ 
ኢንዱስትሪ ዋነኛ ግብዓት እንዲሆኑ የማድረግና 
ብልፅግናን እውን የማድረግ ሥራ ይሰራል የሚል 
እምነት እንዳላቸው አቶ አገኘሁ ያመለክታሉ። 
የማዕድኑ ጥቅም ላይ መዋል ኢንዱስትሪውን ብቻ 
ሳይሆን የአካባቢው ማህበረሰብንም ሕይወት 
እንዲለወጥ ማድረጉ ላይም ሰፊ ሥራ መስራት 
የሚጠበቅበት እንደሆነ አስገንዝበው፤ በየደረጃው 
ያለው የመንግሥት አመራር ቁርጠኛ በመሆኑ 
ለአካባቢው ትኩረት እንዲሰጥ ጥሪ አቅርበዋል፡፡ 

በማዕድን ዘርፍ ምርምር ተልዕኮውን ከተግባር ያጣመረው ዩኒቨርሲቲ

በጎፋ ዞን መሎ ኮዞ ወረዳ የተገኘ የብረት ማዕድን፣ 

ዓለም አቀፍ 

መዝናኛ

የብዕር ጠብታ  

በትረ ሙሴ (መልከ ኢትዮጵ)

የማለዳ ሀሳቦች የሰው ልጅ የዘመን ድሮች..የጊዜ 
ዘሮች ናቸው፡፡ በእያንዳንዳችን ነፍስ ላይ አቆንጉለው 
በትዝታ ረመጥ የሚፋጁ፡፡ ትላንትን ከዛሬ፣ አምናን 
ከዘንድሮ እያደሩ የሚቋጩ የናፍቆት ሸማኔዎች፡፡ 
እነኚህ የልጅነቴ መልከኛ ሀሳቦች ከወንድነቴ ገዝፈው፣ 
ከወጣትነቴ ልቀው ልጅነቴን ያስመኙኛል፡፡ በረገጥኩት 
የእግሬ ዳና ላይ ማለዳዬን ስለው፣ ማምሻዬን ኩለው 
ይከተሉኛል፡፡ በመዳፌ እርቃን በአይበሉባዬ ላይ 
አርፈው አሁን እንደሆኑ ያክል የትም አያቸዋለሁ…
የማለዳ ሀሳቦቼን፡፡

ጠዋት ጀምበር ምሥራቅ አድማስ ላይ ስታቅላላ…
ምሽት ምዕራብ ራስጌ ላይ ስትንፏቀቅ በነዚህ ሁሉ 
ውስጥ ልጅነቴ ይታወሰኛል፡፡ ዛሬም ድረስ የድሮዋ 
ፀሐይ፣ የልጅነቴ ጀምበር የምታበራ ነው የሚመስለኝ፡፡ 
ከቤቴ አቅራቢያ ካለው የግራር ዛፍ ላይ የሚያንቃርሩት 
አሞራዎች፣ የሚያፏጩት አእዋፍት የልጅነቴ አድባሮች 
ሆነው ዛሬም ድረስ አሉ፡፡ መኪና መንገዱን ተሻግሮ 
ካለው ካቴድራል የሚሰማኝ የካህኑ ዜማ፣ የአጥቢያው 
እግዚኦታ፣ የደጀ ሰላሙ ቡራኬ እኚህ ሁሉ…አበባ 
ለመቅሰም የሚያጠዘጥዙ ንቦች፣ አፈር ጭራ ያገኘቻትን 
አንዲት ትል ልጆቿን ለማብላት የምታንቃርር ሴት ዶሮ፣ 
ጫጩት ለመያዝ የምታደባ ጭልፊት እነኚህ ሁሉ…

ከሁሉም በኋላ አይ ጊዜ እላለሁ…የጊዜ እውነት 
ያስደንቀኛል፡፡ የጊዜ ፍርድ፣ የጊዜ ሚዛን ያስገርመኛል። 
ሕይወት ምንድነው ላለኝ ጊዜ ነው እለዋለሁ፣ ጊዜ 
ምንድነው ላለኝ ሕይወት ነው ስል እመልስለታለሁ። 
የጊዜ ሽርፍራፊዎች የሕይወትን ሙላት ያጎላሉ፡፡ 
የሕይወት ሙላት በጊዜ ሽርፍራፊ የሚጎል ነው። በትካዜ 
ስንባክን፣ በሀሳብ ስንባዝን ከሕይወት እየጎደልን ነው። 
ቀጠሮ ስናረፍድ፣ በማይጠቅሙን ነገሮች ስንጠመድ 
እየደበዘዝን ነው፡፡ የሕይወት ሙላት የደስታ ባሕር 
ነው፡፡ የፍስሐ ውቅያኖስ፣ የፈንጠዝያ ደሴት ነው፡፡ 
መከራዎቻችን ሁሉ ከሸራረፍናቸው የግዜ ሽራፊ ውስጥ 
የወጡ ናቸው…ይሄን ሳስብ የሸራረፍኩት የሕይወት 

ጠባሳ ይታወሰኛል፡፡ ይሄን ሳስብ በልጅነቴ ውስጥ፣ 
በወጣትነቴ ውስጥ የሸረፍኳቸው የጊዜ ሽራፊዎች 
ይመጡብኛል፡፡ ሁሉም ሰው የሕይወት ጠባሳ አለው። 
በጎደለ ቀን፣ ባልሞላ ጊዜ የተገጠበው የሕይወት 
ትውስታ፡፡ 

ሕይወት በጊዜ የተሸመነች የፈጣሪ ድርና ማግ 
ናት፡፡ የሕይወት ነጠላ የለውም…እግዜር ሲሸምነን 
በአንድ አይነት ድርና ማግ ነው፡፡ ባለጁ በጊዜ ውስጥ 
እንድናብብ፣ በጊዜ ውስጥ እንድንጠወልግ አድርጎ 
አበጅቶናል፡፡ ደውሮናል….

ልጅነት የሕይወት ቀለም ነው….ወጣትነትን ያስናቀ፣ 
ጉልምስና የማይደርስበት ባለቀለም የላመ መልክ፡፡ 
እኚህ የሕይወት ቀለም እስከ እድሜያችን አፋፍ ድረስ 
የሚዘልቁ የሰውነት አውራ ናቸው፡፡ ቢሸራረፉም፣ 
ቢገማመሱም ከነእድፍና ኩነኔያቸው ጋር ፀዐዳ ናቸው፡፡

የማለዳ ሀሳቦቼ ከወጣትነቴ አንሰው አያውቁም…
ከወደፊቴ የተለቁ የሕይወቴ ራስ ናቸው፡፡ በትላንት 
ውስጥ የሚያኖሩኝ፣ የልጅነቴን ማምሻና ንጋት 
የሚያስቃኙኝ መስታወቴ ናቸው፡፡ በተለይ እማዬና 
አባዬ ያሉበትን የልጅነት ጠዋቴን አረሳውም፡፡

ከማለዳ ሃሳቦቼ አንዱ…
ጠዋት ከእንቅልፌ የሚያነቃኝ አባቴ ነው…

ከሰፈራችን ከአቶ ታከለ አውራ ዶሮ ጩኸት እኩል 
ከእንቅልፉ ይነቃል፡፡ ከእናቴና ከአባቴ መሐል ነው 
የምተኛው እንዳይቀሰቅሰኝ ቀስ ብሎ ይነሳና ዛሬም 
ድረስ በሚገርመኝ አባታዊ ጥንቃቄ በሩን ይከፍትና 
ነጭ ሀጫ ጋቢውን እስከ ቁርጭምጭሚቱ ድረስ ለብሶ 
ወደ ውጪ ይወጣል፡፡ የእናቴን አላውቅም እኔ ግን 
እነቃለሁ…አልጋዬ ላይ ትንፋሼን ውጬ ዝም እላለሁ። 
ወዲያው እናቴ እግሩን ተከትላ ከአባቴ ባልተናነሰ 
ጥንቃቄ እንዳትቀሰቅሰኝ እየተሳበች ከአልጋው ትወርድና 
ወደ ማዕድ ቤት ትሄዳለች፡፡ ሰፊው አልጋ ላይ ብቻዬን 
ሆኜ የአባቴን እግዚአብሔራዊ ወንድነት፣ የእናቴን 
አምላካዊ ሴትነት በማይገባኝ ልጅነታዊ ሀሳብ አስባለሁ። 
የአባቴ ዳዊት መድገሚያ ከመኝታ ክፍላችን መስኮት 
አጠገብ ስለነበር የአባቴን የማለዳ ፀሎት መስማት 

ግዴታዬ ነበር፡፡ በተኛሁበት የአባቴን የሰርክ ፀሎት 
አዳምጣለሁ፡፡ የሚለው አይገባኝም…ግን እመሰጣለሁ። 
ግን እደመማለሁ፡፡ ልጅ ሆኜ አባቴ የእግዚአብሔር 
ወንድሙ አሊያም ደግሞ አጎቱ አሊያም ደግሞ ጓደኛው 
ነበር የሚመስለኝ፡፡

ምንም እንኳን ከእንቅልፌ ተነስቼ እንደ አባቴ 
ባልደግምም ፈጣሪ ግን ከአባቴ እኩል የሚያጸድቀኝ 
ይመስለኛል፡፡ በዚያ ሌሊት የአባቴን ዳዊት እየሰማሁ 
እናቴ ለቁርስ እስከምትቀሰቅሰኝ ድረስ እጋደማለሁ፡፡

ከማለዳ ሀሳቦች ሌላ..
እናቴ ለእኔ ምን አይነት እናት፣ ለአባቴ ምን 

አይነት ሚስት እንደሆነች ብጠይቁኝ አላውቀውም። 
የእናቴ ሴትነት፣ የእናቴ እናትነት፣ የእናቴ ሚስትነት 
ዛሬም ድረስ ያልደረስኩበት ተፈጥሮ ነው፡፡ እናቴ ሴት 
ብቻ አይደለችም፡፡ እናቴ እናት ብቻ አይደለችም። 
ሚስትም ብቻ አልነበረችም፡፡ እናቴ ለአባዬ ሚስቱ 
ብቻ አልነበረችም…ምንም ነገር ፈልጎ የማያጣበት የፀጋ 
አድባሩ ናት፡፡ አንድ ሴት በአንድ ወንድ ልብ ውስጥ 
የትም ቦታ ስትገኝ እናቴን ነው ያየሁት፡፡ እስከ ዛሬ 
ድረስ ብዙ ሴቶችን አውቃለሁ እንደ እናቴ በባላቸው 
ልብ ውስጥ ሁሉም ቦታ ላይ ሲገኙ አላየሁም፡፡ ልጅ 
ሆኜ እናቴ አንድ ስለመሆኗ ብዙ ጊዜ የተጠራጠርኩበት 
ጊዜ ነበር፡፡ እማ ስላት ሳሎን ወይ ብላኝ ወዲያው እጇ 
መኝታ ቤት ራሴን ሲዳብሰኝ አገኘዋለሁ፡፡ የት ነሽ 
ስላት ኩሽና ነኝ ብላኝ በማላውቀው ፍጥነት ፊቴ ቆማ 
አያታለሁ፡፡ ሳሎን፣ መኝታ ቤት፣ እቃ ቤት በአንድ ጊዜ 
ሁሉም ቦታ እናቴ አለች፡፡ ሩቅ ናት ስል ቅርቤ ናት፡፡ 
የለችም ስል አጠገቤ አገኛታለሁ፡፡ እዚህ ዓለም ላይ 
የእናቴን አይነት ሴት በማግባቱ እንደ አባቴ እድለኛ 
ወንድ ያለ አይመስለኝም፡፡ አባቴ በእናቴ የተባረከውን 
ያክል በምንም አልተባረከም፡፡ ለካ ወንድ በሴት ነው 
የሚባረከው፣ ለካ ባል በሚስቱ ነው ቀን የሚወጣው፡፡ 

እማዬና አባዬ ያሉበት የልጅነት ጠዋቴ የሕይወቴ 
ምርጡ ጠዋት ነው፡፡ የአባዬ ሚስት እማዬ የአብረሃም 
ሚስት ሣራን ትመስለኛለች፡፡ አባዬ ደግሞ አብረሃምን..
እኔ ደግሞ ይስሐቅን..በዚህ ሁሉ ውስጥ ካራ አሲዞ 

ወደ ሞርያ ተራራ ወስዶ ልሰዋህ ቢለኝ እንቢ የምለው 
አይመስለኝም፡፡ የሕይወቴ ትልቁ ኩራቴ የእናቴ ልጅ 
መሆኔ ነው፡፡ የአባቴን ነፍስ ነጋ ጠባ አነባታለሁ..እንደ 
እማዬ ደስታ በምድር የላትም፡፡ የእናቴ ደስታ ምን 
እንደሆነ ግን ዛሬም ድረስ አልደረስኩበትም…እኔና አባዬ 
እንደሆንን ግን ይሰማኛል፡፡ አንዳንድ ነፍሶች በዝምታ 
ውስጥ የሚስቁ ናቸው፣ አንዳንዶች ደግሞ በጩኸት 
ውስጥ፡፡ የእማዬ ደስታ እንደ ሣራ ደስታ በዝምታ 
ውስጥ የሚገለጥ ነው፡፡ በዝምታ ትወደናለች፣ በዝምታ 
ታፈቅረናለች፡፡ እዚህ ዓለም ላይ የዝምታን ፍቅር እማዬ 
ብቻ ነው ምታውቀው፡፡

ካደኩ በኋላ እንደ እማዬ አይነት ሴት ለማግኘት 
ያልገባሁበት አልነበረም፡፡ ልባም ሴት በፍለጋ 
እንደማትገኝ ሳላወቅ በመልካም ሴት ልብ ውስጥ 
ልቤን ላሳርፍ ብዙ ደክሜ ነበር፡፡ መልካም ሴት 
በፍለጋ እንደማትገኝ ያወኩት ግን ሣራ ሚስቴ ሆና ወደ 
ሕይወቴ ከገባች በኋላ ነበር፡፡ ሣራና እማዬ የተለያዩ 
ሴቶች ናቸው፡፡ መላዕክትና አጋንንት፡፡

ለካ እማዬ ለዚህ ምድር አንድ ሴት ነበረች…
ከእማዬ በኋላ ምድር ላይ ሌላ መልካም ሴት ዳግመኛ 
አልተፈጠረም፡፡ የእሷ ልጅ በመሆኔ እኮራለሁ..አባዬ 
ሌሊት ከጋሽ ታከለ ዶሮ ጩኸት ጋር ከእንቅልፉ እየተነሳ 
ለፈጣሪ ፀሎት የሚያደርሰው እማዬን ስለሰጠሁ ይሆን 
እያልኩ ልክ ባልሆንም አስባለው.. ይሆን እንዴ እያልኩ 
ዛሬ ላይ እንደ ቂል የማለዳ ሀሳቦቼን እመዛለሁ፡፡ 

ካደኩ በኋላ ሁሉም ገባኝ…ፈጣሪ ከአባቴ እኩል 
እንዳላጸደቀኝ ያወኩት ሣራን ሳገባ ነው፡፡ ሣራና እማዬ 
የሁለት ዓለም ሰዎች ናቸው፡፡  

በተለይ እማዬና አባዬ ያሉበትን የልጅነት ጠዋቴን፡፡ 
ካደኩ በኋላ ደግሞ ልጅነቴ በጣም ይናፍቀኛል፡፡ የአባዬ 
ሚስት እማዬ የእኔ እናት እማዬ ትመስለኛለች፡፡ እንደ 
እማዬ አይነት ሚስት ብትኖረኝ እላለው…በልጅነቴ 
ውስጥ እንደ እማዬ አይነት ሚስት ስመኝ ነው ያደኩት 
እዚህ ምድር ላይ እንደ አባዬ አይነት እድለኛ ወንድ ያለ 
አይመስለኝም፡፡ ሰፈሩ ውስጥ በእማዬ የማይቀና የለም። 
ፈጣሪ እማዬን ለአባዬ በመስጠቱ …

በጋዜጣው ሪፖርተር

ቻይና  ሙስና ውስጥ ተዘፍቆ የተገኘን የትኛውንም 
ባለሥልጣን አይቀጡ ቅጣት ታከናንባለች። ቀደም ባሉ 
የቻይና መሪዎች የተጀመረው የፀረ ሙስና ‘ውጊያ’ በአሁኑ 
የፕሬዚዳንት ዢ ጂንፒንግ ዘመነ መንግሥትም ቀጥሏል።

ሰሞነኛው የፕሬዚዳንቱ የፀረ ሙስና ዘመቻ ከፍተኛ 
ክብር ካላቸው ታላላቅ ባንኮች እስከ ኑክሌር ኃይል ቢሮ 
የዘለቀ ነው። ብዙዎች ይህ ዘመቻ መቼ ያበቃ ይሆን የሚል 
ጥያቄ ያነሳሉ። አጭሩ መልስ ደግሞ መቼም የሚቆም 
አይመስልም የሚል ነው።

ሙስና የቻይና መንግሥታዊ አስተዳደር ማዕከላዊ 
ትኩረት ነው። ይህ ትኩረት አንዳንዴ ሥራውን በአግባቡ 
ያለመሥራት ፍንጭ ያሳየን ሰው እንኳን አይምርም። ሌላ 
ጊዜ ደግሞ ‘እዚህ ግባ’ የሚባል ጥፋት ያልተገኘባቸውን 
የማስወገጃ መንገድ ይሆናል። ዢ ያለ በቂ ምክንያት ሰዎች 
ላይ ያላቸውን ሥልጣን እንዲጠቁሙ የሚያደርግም ነው።

የቻይና ኮሙኒስት ፓርቲ አዲስ የፀረ ሙስና ዘመቻ 
ጀምሯል። በዚህም የፓርቲውን ሕግጋት የጣሱ ሰዎች ላይ 
እያንዣበበ ነው።

በቻይና በየትኛውም ዘርፍ ከፍተኛ ሥልጣን የያዙ 
ሰዎች አብዛኞቹ የኮሚኒስት ፓርቲው አባላት ናቸው። 
የፋይናንስ ተቋም፣ የስፖርት ድርጅትም ይሁን የከፍተኛ 
ትምህርት ተቋም ውስጥ ኃላፊ የሆነ የፓርቲው አባል 
የመሆኑ ዕድሉ ሰፊ ነው።

አንዴ የፓርቲው አባል የሆነ ሰው ደግሞ በፓርቲው 
የሥነ ምግባር ደንቦች የመጠየቅ ግዴታ አለበት። ከሙስና 
ጋር በተያያዘ የሚያሳስበው ጉዳዩ መጠየቁ ሳይሆን፣ ለሰፊ 
ትርጉም የተጋለጡ እና አንዳንዴም ከግል ስብዕና ጋር 
ለሚያያዙ ክሶች መጋለጡ አለ።

በዚህ ሰበብ በሚፈራው የፀረ ሙስና ኮሚሽን 
አማካኝነት ሰዎች በቀላሉ ሊሰወሩ ይችላል። ቀጥሎ ገደቡ 
ለማይታወቅ ጊዜ ያለ ሕግ ከለላ “ለምርመራ” መዳረግ 
ይኖራል።

አሁን አሁን በቻይና “በጀርባ መንጋለል” የሚል 
አባባል እጅግ የተለመደ ሆኗል። ይህ ቤት ውስጥ ረጅም 
ሰዓታት ጌም እየተጫወቱ የሚያሳልፉ ልጆችን ለመግለጽ 
የሚውል አባባል ነው። አባባሉ ለዚያ ብቻ ግን የሚውል 
አይደለም።

በመንግሥታዊ ወይም በግል ድርጅቶች ውስጥ ያሉ 
በሙስና የመጠርጠር ስጋትን ለመቀንስ እና ለመኖር 
ያህል ብቻ የተሰጣቸው ሥራ ላይ ምንም ሳይጨምሩ እና 

 የማለዳ ሀሳቦች

ሳይቀነሱ የሚሠሩ ኃላፊዎችን ለመግለጽ ይውላል።
እነዚህ ኃላፊዎች ሥራ ፈጣሪዎች አዲስ ነገር ይዘው 

እንዲመጡ መገፋፋት ወይም በሥራቸው እጅግ ተስፈኛ 
መሆን በሙስና የመጠርጠር አደጋን ሊያስከትል ስለሚችል 
ድምፃቸውን አጥፍተው የተሰጣቸውን ብቻ ይሠራሉ።

በዚህ ጉዳይ ቢቢሲ ያነጋገራቸው በቻይና ተፅዕኖ 
ፈጣሪ የሆነው የኮሚኒስት ፓርቲ ጋዜጣ የቀድሞ ዋና 
አዘጋጅ ዴንግ ዩዌን “ዢ ባለሥልጣናት ንጹሕ እና ታታሪ 
እንዲሆኑ ይፈልጋሉ” ይላሉ።

“ነገር ግን ዢ ሙስና ላይ ስለሚያተኩሩ ባለሥልጣናቱ 
በጀርባቸው ይንጋለሉ። በእርግጥ ዢ ይህ እንዲሆን 
አይፈልጉም። እኔን ጥንካሬ እንደሠራ ካተጋኸኝ 

እጥራለሁ። ጅራፍ ከበዛብኝ ግን ሥራውን ቀላል አድርጌ 
‘በጀርባዬ እንጋለላለሁ’” ሲሉ ተናግረዋል።

በቻይና ሰሞነኛ የሙስና ዘመቻ፣ እጅግ የተከበረ 
ስም ያላቸው የፋይናንሱ ዘርፍ ኃላፊዎች እየታደኑ 
ይገኛሉ። 

ከእነዚህ ውስጥ በርካታ የቀድሞ የባንክ ሊቃነ 
መናብርት እና ተቆጣጣሪዎች ጠቀም ያለ ገንዘብ በጉቦ 
መልክ ተቀብለዋል በሚል ተወንጅለዋል። ባለፈው 
ዓመት ብቻ ከ100 በላይ የፋይናንስ ዘርፍ ኃላፊዎች 
ቅጣት ተላልፎባቸዋል።

“በጣም በርካታ አመራሮች ለአስርተ ዓመታት 
በፋይናንስ ዘርፍ ሙስና ውስጥ ተዘፍቀዋል። ይህንን 
በአንድ እና በሁለት ዓመት ማጽዳት አይቻልም” 
የሚሉት ዴንግ “የባንኩ ዘርፍ ያለፈው ዓመት ዋነኛ 
የሙስና ትኩረት ነበር። በዚህ ዓመት እና በሚቀጥሉት 
ዓመታትም ትኩረት ሆኖ ይቀጥላል” ሲሉ አክለዋል።

ፕሮፌሰር ዌንድሜን ደግሞ “በባንኩ ዘርፍ ከፍተኛ 
ሙስና ይጠበቃል። ምክንያቱም ባንኮች ትልቅ ገንዘብ 
የሚገኝባቸው ተቋማት ናቸው” ይላሉ።

በቻይና ትልቁ ገንዘብ ያለው በባንኮች ዘንድ ይሁን 
እንጂ ትልቁ ሥልጣን ያለው ጦር ሠራዊት እጅ ውስጥ 
ነው።

ሕዝባዊው የነፃነት ሠራዊት የቻይና ሀገረ መንግሥት 
ጦር አይደለም። ይልቅ የቻይና ፍጹማዊ የኃይል እና 
ሥልጣን ምንጭ የሆነው ፓርቲን የሚጠበቅ ጦር ነው።

ስለዚህ ከጦር መሣሪያዎች ግዢ ሂደት ጋር በተያያዘ 
የኑክሌር ሮኬት ኃይልን የሚመሩትን ጄኔራሎች 
እና የመከላከያ ሚኒስትሩ ሊ ሻንጉፉን በማስወገድ 
የተወሰደው ርምጃ የቻይና የሙስና ትግል ምን ያህል 
መራራ እንደሆነ የሚያመለክት ነው።

የቻይና ኮሚኒስት ፓርቲና የፀረ ሙስና ዘመቻው

በብርሃንና ሰላም ማተሚያ ድርጅት ታተመ

በዙሪች ማራቶን ኢትዮጵያውያን አትሌቶች ለአሸናፊነት ታጭተዋል
ብርሃን ፈይሳ

የዙሪች ሴቪላ ማራቶን በታሪኩ ለመጀመሪያ ጊዜ በርካታ 
ታዋቂ አትሌቶች የሚሳተፉበትን ውድድር ከነገ በስቲያ ያካሂዳል።  
ከመነሻው አንስቶ እጅግ ጠንካራ ፉክክር ይስተናገድበታል 
ተብሎ በሚጠበቀው ውድድር ከ250 በላይ የርቀቱ ጠንካራ 
አትሌቶችን ማፋለሙ የተለየ ትኩረት እንዲሰጠው አድርጓል፡፡ 
በውድድሩ ተሳትፏቸውን ካረጋገጡ አትሌቶች መካከል ያለፉት 
ዓመታት የውድድሩ አሸናፊዎች ዳግም በሩጫው መካፈላቸው 
ደግሞ የአሸናፊነት ፉክክሩን ተጠባቂ አድርጎታል፡፡ 

ሜዳማ በሆነ ስፍራ ላይ የሚካሄደው ይህ ውድድር ላይ 
በተለይ አፍሪካውያን አትሌቶች ለመሸናነፍ በሚኖራቸው 
እልህ አስጨራሽ ፉክክር አዲስ ክብረወሰን ሊመዘገብ ይችላል 
በሚል ይጠበቃል፡፡ አውሮፓውያንና አሜሪካውያን የውድድሩ 
ተሳታፊዎች ደግሞ ወራት ብቻ ለሚቀሩት የፓሪሱ ኦሊምፒክ 
ሃገራቸውን ወክለው ለመመረጥ የሚያስችላቸውን ውጤት 
ለማግኘት ይጥራሉ፡፡ ከቀናት በፊት በመኪና አደጋ ሕይወቱ 
ያለፈውን የዓለም ማራቶን ክብረወሰን ባለቤቱን ኬንያዊው 
ወጣት አትሌት ኬልቪን ኪፕቱም እና ለአሠልጣኙ የሕሊና ፀሎት 
በማድረግ ውድድሩ እንደሚጀመርም ተጠቁማል፡፡

በወንዶች መካከል በሚደረገው ውድድር በርካታ 
ኢትዮጵያውያን አትሌቶች የሚካፈሉ ሲሆን፤ ባላቸው ፈጣን 
ሰዓት መሠረት በቀዳሚነት ተቀምጠዋል፡፡ በዚህ ውድድር እአአ 
በ2022 እና 2023 አሸናፊ የነበሩት ኢትዮጵያውያን አትሌቶች 
ናቸው፡፡ ይህም ውድድሩ በአትሌቶች በኩል ተመራጭና ምቹ 
መሆኑን የሚያመላክት ሲሆን፤ ዘንድሮም በድጋሚ ለመፎካከር 
ተዘጋጅተዋል፡፡ በመሆኑም ከነገ በስቲያ የሚደረገው ውድድርም 
እንዳለፉት ዓመታት በተመሳሳይ ኢትዮጵያውያን አሸናፊነት 
ይደመደማል የሚለው የበርካቶች ግምት ነው፡፡ በዚህም 

መሠረት ካቻምና በዚህ ውድድር ተካፍሎ አሸናፊ የነበረው 
አትሌት አስራር ሃይረዲን ወደ ውድድሩ መመለሱ ታውቋል፡፡ 

 በ2022 ያስመዘገበው ሰዓት የግሉ ፈጣን ሰዓት ከመሆኑም 
ባለፈ ከውድድሩ ተሳታፊ አትሌቶች በቀዳሚነት እንዲቀመጥ 
አስችሎታል፡፡ አትሌቱ በወቅቱ ውድድሩን የፈጸመውም 2 ሰዓት 
ከ04 ደቂቃ ከ43 ሰከንድ በሆነ ሰዓት ሲሆን፤ በድጋሚ ድሉን 
ለመቀዳጀት የሃገሩን ልጆች ጨምሮ በቁጥር እጅግ የበዙትን 

አትሌቶች ተፎካክሮ መርታት ይጠበቅበታል፡፡ 
የሁለተኛው ፈጣን ሰዓት ባለቤትና የዚህን ውድድር ክብር 

በድጋሚ የመውሰድ ከፍተኛ ግምት የተሰጠው አትሌት ደግሞ 
ጋዲሳ ብርሃኑ ነው፡፡ ይህ አትሌት በርቀቱ ከፍተኛ ልምድ ያለውና 
እንደ ጉዋንዡ፣ ካስቴሎን፣ ሪጋ፣ ዛግሬብ፣… ያሉ ማራቶኖች ላይ 
ውጤታማ መሆን የቻለ ነው፡፡ ባለፈው ዓመት ደግሞ በዙሪች 
ሴቪላ ማራቶን ተወዳድሮ አሸናፊ ሲሆን፤ ቀድሞ ከነበረው ሰዓት 

ደቂቃዎችን በማሻሻል አስደናቂ ብቃቱን አሳይቷል፡፡ በውድድሩ 
ከፈጣን አትሌቶች ተርታ እንዲሰለፍ ያደረገው 2ሰዓት ከ04 
ደቂቃ ከ59 ሰከንድ የሆነ ሰዓትም ከተፎካካሪው አስራር ጥቂት 
ሰኮንዶችን ብቻ የዘገየ ነው፡፡ ይህም አትሌቱ በቦታው ባለው 
ልምድ እንዲሁም ተፎካካሪነት የውድድሩ አሸናፊ ሊያደርገው 
እንደሚችል በስፖርት ቤተሰቡ ዘንድ ዕምነት ተጥሎበታል፡፡  

በአንድ ደቂቃ በዘገየ ሰዓት የሦስተኛው ፈጣን ሰዓት 
ባለቤትና የኢትዮጵያውያኑ አትሌቶች ጠንካራ ተፎካካሪ 
እንደሚሆን የሚጠበቀው አትሌት ደግሞ ኤርትራዊው እቁባይ 
ፀጋይ ነው፡፡ ይህ አትሌት አምና የበርሊን ማራቶንን የሮጠበት 
2 ሰዓት ከ05 ደቂቃ ከ20 ሰከንድ ፈጣን ሰዓቱ ነው፡፡ ሌላኛው 
የሃገሩ ልጅ አፈወርቂ ብርሃኔ ደግሞ ሁለት ሰከንዶችን ብቻ 
ዘግይቶ አራተኛው ፈጣን አትሌት በሚል በአትሌቶች ዝርዝሩ 
ሊካተት ችሏል፡፡ በኢትዮጵያውያን በኩል ደረሰ ገለታ፣ ደርቤ 
ሮቢ፣ ይታያል አጥናፉ፣ ኃይሉ ዘውዱ፣ ልመንህ ጌታቸው፣ አብዲ 
አሊ ጠንካራ ፉክክር የሚያደርጉ አትሌቶች ናቸው፡፡ 

በሴቶች በኩል ደግሞ 70 የሚሆኑ አትሌቶች በውድድሩ 
ለአሸናፊነት ይፋለማሉ፡፡ በዚህም ምድብ በተመሳሳይ በርከት 
ያሉ ኢትዮጵያውያን አትሌቶች የሚካፈሉ ሲሆን፤ በፈጣን 
ሰዓታቸውም በቀዳሚነት መቀመጥ ችለዋል፡፡ በትልልቅ 
ማራቶኖች ተሳታፊ በመሆን ከፍተኛ ልምድ ያዳበረችው አትሌት 
አዝመራ ገብሩ ቀዳሚዋ ናት፡፡ የፓሪስ፣ ቶኪዮ፣ አምስተርዳም፣ 
ቫሌንሲያ እና ባርሴሎና ማራቶኖች ተሳታፊዋ አዝመራ የዙሪች 
ሴቪላ ማራቶን አሸናፊ እንደምትሆን ትጠበቃለች፡፡ አትሌቷ 
ቅድመ ግምቱን ልታገኝ የቻለችበት ምክንያት ደግሞ ባላት 2 
ሰዓት ከ20 ደቂቃ ከ48 ሰከንድ ፈጣን ሰዓት ነው፡፡ ኬንያውያን 
አትሌቶች እንደሚፎካከሯት ሲጠበቅ፤ ፋንቱ ዘውዴ፣ አስረስ 
እብስቴ፣ ደራርቱ ኃይሉን የመሳሰሉ አትሌቶች ደግሞ በኢትዮጵያ 
በኩል ጠንካራ ተፎካካሪ እንደሚሆኑ ታውቋል፡፡      

ከ250 በላይ ጠንካራ አትሌቶች በሚሳተፉበት ማራቶን ኢትዮጵያውያን የአሸናፊነት ግምት ተሰጥቷቸዋል፣

